
 

 
 

 
Arolygiad o dan Adran 28  

Deddf Addysg 2005 
 
 
 

Adroddiad ar ansawdd addysg yn 
 
 
 

Ysgol Gyfun Gymraeg Plasmawr 
Ffordd Pentrebane 

Tyllgoed 
Caerdydd 
CF5 3PZ 

 
 

Rhif yr ysgol:  6814072 
 
 

Dyddiad yr arolygiad:  23 Tachwedd 2009 
 
 

gan 
 

William Gwyn Thomas 
79567 

 
 

Dyddiad cyhoeddi:  28 Ionawr 2010 
 
 

O dan rif contract Estyn:  1201509 
 

 

 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 Argraffydd y Frenhines a Rheolwr Llyfrfa Ei Mawrhydi 2010:  Gellir 
ailddefnyddio’r adroddiad hwn yn ddi-dâl mewn unrhyw fformat neu gyfrwng ar 
yr amod y caiff ei ailddefnyddio’n gywir ac na chaiff ei ddefnyddio mewn 
cyd-destun camarweiniol.  Rhaid cydnabod hawlfraint y deunydd 
rhagddywededig a rhaid nodi teitl yr adroddiad penodol. 
 
Mae copïau o’r adroddiad hwn ar gael o’r ysgol.  O dan Ddeddf Addysg 2005, rhaid i’r 
ysgol ddarparu copïau o’r adroddiad yn ddi-dâl i gategorïau penodol o bobl.  Gellir 
codi tâl nad yw’n fwy na chost ailgynhyrchu ar bobl eraill sy’n gofyn am gopi o’r 
adroddiad. 
 
 
 

 



 

Cyflwyniad 
Arolygwyd Ysgol Gyfun Gymraeg Plasmawr fel rhan o raglen genedlaethol arolygu 
ysgolion.  Diben arolygu yw nodi nodweddion da a diffygion mewn ysgolion er mwyn 
iddynt allu gwella ansawdd yr addysg a gynigir a gwella’r safonau a gyflawnir gan eu 
disgyblion.  Bwriedir i arolygu pob ysgol o fewn cylch chwe blynedd hefyd roi mwy o 
wybodaeth i rieni am berfformiad ysgol eu plentyn.   
Cynhaliwyd yr arolygiad o Ysgol Gyfun Gymraeg Plasmawr rhwng 23/11/09 a 
25/11/09, gan dîm annibynnol o arolygwyr, wedi’u harwain gan William Gwyn 
Thomas.  Comisiynwyd yr arolygiad gan Estyn, sef corff statudol sy’n annibynnol 
ar, ond a ariennir gan Gynulliad Cenedlaethol Cymru. 
Roedd yn ofynnol i’r tîm adrodd ar y safonau a gyflawnir gan ddisgyblion, ansawdd 
yr addysg a ddarperir gan yr ysgol, ansawdd arweinyddiaeth a rheolaeth a’r 
cyfraniad a wneir gan yr ysgol at ddatblygiad ysbrydol, moesol, cymdeithasol a 
diwylliannol ei disgyblion. 
Mae adroddiadau Estyn yn dilyn ei arweiniad ar gyfer ysgrifennu a golygu 
adroddiadau, sydd ar gael ar wefan Estyn (www.estyn.gov.u).  Mae’r tabl isod yn 
esbonio’r termau y mae Estyn yn eu defnyddio i nodi meintiau.  Mae’r tabl ar gyfer 
rhoi arweiniad yn unig. 

Bron pob un  gydag ychydig iawn o eithriadau  
Y rhan fwyaf 90% neu fwy 
Llawer 70% neu fwy  
Mwyafrif  dros 60%  
Hanner/tua hanner yn agos 50%  
Lleiafrif islaw 40%  
Rhai islaw 20%  
Ychydig iawn  llai na 10%  

Mae’r raddfa pum pwynt a ddefnyddir i gynrychioli’r holl farnau arolygu yn yr 
adroddiad hwn fel a ganlyn:  
 Gradd 1 da gyda nodweddion rhagorol 
 Gradd 2 nodweddion da a dim diffygion pwysig 
 Gradd 3 nodweddion da’n gorbwyso diffygion 
 Gradd 4 rhai nodweddion da, ond diffygion mewn meysydd pwysig  
 Gradd 5  llawer o ddiffygion pwysig 
Mae tri math o arolygiad. 
Ar gyfer pob arolygiad, ceir adroddiad ysgrifenedig ar saith cwestiwn allweddol.   
Ar gyfer arolygiadau byr, ni cheir unrhyw adroddiadau pwnc. 
Ar gyfer arolygiadau safonol, ceir adroddiadau ar chwe phwnc hefyd. 
Ar gyfer arolygiadau llawn, ceir adroddiadau ar bob pwnc hefyd. 
Estyn sy’n penderfynu pa fath o arolygiad y bydd ysgol yn ei gael, yn bennaf 
ar sail ei pherfformiad yn y gorffennol.  Mae’r rhan fwyaf o ysgolion yn cael 
arolygiad safonol.  Mae pob ysgol feithrin, ysgol arbennig, unedau cyfeirio 
disgyblion ac unrhyw ysgol newydd neu ysgol sydd wedi uno yn cael 
arolygiad llawn.   
Cafodd yr ysgol hon arolygiad byr. 



 

Grwpiau blwyddyn a chyfnodau allweddol 
 
Mae ysgolion yn defnyddio system gyffredin o rifo grwpiau blwyddyn o ddechrau 
addysg ysgol orfodol i 18 oed.  Mae’r system hon yn pwysleisio pwysigrwydd parhad 
ac yn hwyluso cyfathrebu ymhlith ysgolion, cyrff llywodraethol, rhieni ac AALlau. 
 
Mae’r term ‘Derbyn’ (D) yn cyfeirio at grŵp blwyddyn o ddisgyblion mewn ysgol 
gynradd sy’n cyrraedd 5 oed yn ystod y flwyddyn academaidd.  Mae Blwyddyn 1 yn 
cyfeirio at y grŵp blwyddyn o ddisgyblion sy’n cyrraedd 6 oed yn ystod y flwyddyn 
academaidd, ac ati.  Blwyddyn 13 yw’r grŵp blwyddyn o fyfyrwyr sy’n cyrraedd 18 
oed yn ystod y flwyddyn academaidd.  
 
Sector cynradd: 
 

Blwyddyn D B 1 B 2 B 3 B 4 B 5 B 6 
Oedrannau 4-5 5-6 6-7 7-8 8-9 9-10 10-11 

 
Sector uwchradd: 
 

Blwyddyn B 7 B 8 B 9 B 10 B 11 B 12 B 13 
Oedrannau 11-12 12-13 13-14 14-15 15-16 16-17 17-18 

 
Mae’r Cwricwlwm Cenedlaethol yn ymdrin â phedwar cyfnod allweddol fel a ganlyn: 
 

Cyfnod allweddol 1 Blwyddyn 1 a Blwyddyn 2 
Cyfnod allweddol 2 Blwyddyn 3 i Flwyddyn 6 
Cyfnod allweddol 3 Blwyddyn 7 i Flwyddyn 9 
Cyfnod allweddol 4 Blwyddyn 10 a Blwyddyn 11 

Cyd-destun 
 
 
Natur y darparwr 

1 Mae Ysgol Gyfun Gymraeg Plasmawr yn ysgol ddynodedig cyfrwng Cymraeg a 
gynhelir gan Awdurdod Unedol Caerdydd (AU) ar gyfer bechgyn a merched 
rhwng 11-18 blwydd oed.  Ar hyn o bryd, mae 950 o ddisgyblion ar y gofrestr 
gyda 179 yn y chweched dosbarth o gymharu â 744 adeg yr arolygiad diwethaf 
yn Nhachwedd 2003 pan roedd 146 o fyfyrwyr yn y chweched dosbarth. 

2 Lleolir yr ysgol yn ardal y Tyllgoed yng Nghaerdydd.  Gwasanaetha'r ysgol ochr 
orllewinol y ddinas ac mae ganddi ddalgylch eang iawn.  Daw rhyw draean o'r 
disgyblion o'r ardal fwyaf difreintiedig yn gymdeithasol yng Nghaerdydd, gyda 
thraean arall yn dod o ardaloedd preswyl breintiedig y ddinas.  Daw gweddill y 
disgyblion o ardaloedd nad ydynt yn freintiedig nac ychwaith dan anfantais 
economaidd.  Mae disgyblion sydd yn mynychu'r ysgol am gymryd mantais ar 
addysg cyfrwng Cymraeg cyflawn. 

3 Mae gan 9.4% o'r disgyblion yr hawl i brydau ysgol am ddim.  Mae'r ffigur hwn 
lawer yn is na chyfartaleddau'r AU a'r rhai cenedlaethol. 

4 Derbynnir disgyblion o bob gallu gan yr ysgol.  Mae gan 20 o ddisgyblion 
ddatganiad o anghenion addysgol arbennig (AAA) ac mae 147 pellach wedi eu 
dynodi fel angen peth cefnogaeth.  Mae canran y disgyblion o oed addysg orfodol 
sydd ar y gofrestr AAA cyfredol yn 21.4%.  Mae'r ffigur hwn yn agos at y 
cyfartaledd cenedlaethol o 20.9 ar gyfer 2009.  Nid oes unrhyw ddisgybl wedi eu 
datgymhwyso o'r Cwricwlwm Cenedlaethol (CC).  Gofelir am un disgybl gan yr 
awdurdod lleol ac mae un disgybl ar gofrestr ddeuol. 

5 Daw tua 22% o ddisgyblion o gartrefi lle mae'r Gymraeg yn brif iaith yr aelwyd.  
Daw 75% o ddisgyblion o gartrefi lle mae'r Saesneg yn brif iaith.  Nid oes unrhyw 
ddisgybl yn derbyn cefnogaeth addysgu Saesneg fel iaith ychwanegol.  Mae'r holl 
ddisgyblion yn astudio cyrsiau arholiad trwy gyfrwng y Gymraeg. 

6 Penodwyd y pennaeth, a oedd yn ddirprwy bennaeth yn yr ysgol, i'w swydd ym 
Medi 2008 a phenodwyd dirprwy bennaeth newydd yn Ionawr 2009.  Mae'r tîm 
arwain (TA) yn cynnwys y pennaeth, un dirprwy bennaeth, dwy pennaeth 
cynorthwyol hŷn a phedwar pennaeth cynorthwyol.  Mae mwyafrif o aelodau'r TA 
wedi datblygu yn eu rolau arweinyddol wrth i'r ysgol ddatblygu.  Mae'r ysgol wedi 
mireinio'i strwythur arweinyddol a arweiniodd at benodi amryw o arweinwyr 
cynnydd a dirprwy arweinwyr a ymgymerodd â'u swyddi newydd o gyfrifoldeb ym 
Medi 2009.  Fodd bynnag, mae bron yr oll o'r arweinwyr hyn wedi dal swyddi 
rheolaethol o fewn yr ysgol. 

Blaenoriaethau a thargedau’r ysgol 
7 Mae ymrwymiadau'r ysgol wedi ei gosod yn eglur yn llawlyfr a phrosbectws yr 

ysgol.  Blaenoriaeth yr ysgol yw galluogi disgyblion o bob gallu a chefndir i 
gyflawni eu potensial llawn yn academaidd, yn gymdeithasol ac yn bersonol, o 
fewn cyd-destun ysgol gyfun cyfrwng Cymraeg.  Nod Plasmawr yw sefydlu 
cymuned weithgar sy’n seiliedig ar barch, a honno’n gymuned Gymraeg ei hiaith 
a’i diwylliant, yn ddisgybledig ei hymarweddiad, yn eangfrydig ei gorwelion, yn 

dechnolegol o ran ei sgiliau ac yn gymuned sy’n rhoi gwerth cyfartal ar bob aelod 
ohoni. 

8 Mae'r cynllun gwella ysgol (CGY) manwl ar gyfer 2009-2012 yn nodi pum maes 
ar gyfer datblygiad.  Mae'r rhain yn cynnwys codi safonau yng nghyfnod 
allweddol (CA) 3 a CA4, mae datblygiad staff ac adnoddau, addysgu a dysgu, 
medrau meddwl/allweddol a datblygu'r agweddau emosiynol o ddysgu. 

9 Mae'r ysgol hefyd yn gosod targedau rhifiadol ar gyfer gwelliant ar ddiwedd CA3 
a CA4.  Yn 2010, dylai 90.1% o'r disgyblion gyrraedd o leiaf lefel 5 yn asesiadau'r 
athrawon ym mhob pwnc craidd yn gyfunol ar ddiwedd CA3 (Saesneg 87.4%, 
Cymraeg 88.7%, mathemateg 95.4% a gwyddoniaeth 90.1%). 

Perfformiad mewn arholiadau allanol ar ddiwedd CA4 
10 Y canlynol yw'r canrannau a dargedwyd i ddisgyblion 15 

mlwydd oed eu cyflawni ar gyfer 2010  
Trothwy lefel 1 (casgliad o gymwysterau ar lefel 1 yn cyfateb i 
bump Tystysgrif Gyffredinol Addysg Uwchradd (TGAU) graddau 
A*-G) 

92.7% 

Trothwy lefel 2 (casgliad o gymwysterau ar lefel 2 yn cyfateb i 
bump TGAU graddau A* 

76.2% 

Trothwy Lefel 2 yn cynnwys Saesneg neu Cymraeg iaith gyntaf a 
mathemateg (casgliad o gymwysterau ar lefel 2 yn cyfateb i bump 
(TGAU) graddau A*-C yn cynnwys Saesneg neu Cymraeg iaith 
gyntaf a mathemateg) 

68.9% 

Dangosydd pwnc craidd (DPC) Saesneg/Cymraeg iaith gyntaf, 
gwyddoniaeth a mathemateg yn gyfunol 

65.9% 

Yn gadael addysg amser llawn heb gymhwyster cydnabyddedig 0% 
Sgôr pwyntiau cyfartalog eang (SPCE)  491 

Perfformiad mewn arholiadau allanol ar ddiwedd blwyddyn (B) 12/13 
11 Y canran o fyfyrwyr 17 mlwydd oed a dargedwyd ar gyfer 2010 yw: 

Trothwy lefel 3 (casgliad o gymwysterau ar lefel 3 yn cyfateb i 2 
lefel Uwch (U) graddau A-E) 

100% 

SPCE  832 
 
 
 

Crynodeb  

12 Mae Ysgol Gyfun Plasmawr yn ysgol dda, hapus ac eithriadol o ofalgar sydd yn 
symud ymlaen yn gryf o dan arweinyddiaeth y pennaeth a'i dîm arwain.  Mae'r 
ysgol wedi ymateb yn dda i'r materion allweddol a nodwyd yn yr adroddiad ar 
arolygiad 2003, yn enwedig o ran datblygu medrau rheolaethol a hunan arfarnu'r 
adrannau.  Mae nodweddion rhagorol i gwestiynau allweddol 3, 4, 6 a 7.  Mae'r 
tîm arolygu yn cytuno gyda phump o'r arfarniadau a wnaed gan yr ysgol yn ei 
hadroddiad hunan arfarnu. 

Tabl o’r graddau a ddyfarnwyd 
Cwestiwn Allweddol 
 

Gradd 
arolygu 

1 Pa mor dda y mae dysgwyr yn cyflawni? 2 
2 Pa mor effeithiol yw’r addysgu, yr hyfforddi a’r asesu? 2 
3 Pa mor dda y mae profiadau dysgu yn cwrdd ag anghenion a 

diddordebau dysgwyr a’r gymuned ehangach? 1 

4 Pa mor dda yw’r gofal, y cyfarwyddyd a’r gefnogaeth i ddysgwyr? 1 
5 Pa mor effeithiol yw arweinyddiaeth a rheolaeth strategol? 2 
6 Pa mor dda y mae arweinwyr a rheolwyr yn arfarnu ac yn gwella 

ansawdd a safonau? 1 

7 Pa mor effeithlon y mae’r arweinwyr a rheolwyr wrth ddefnyddio 
adnoddau? 1 

Safonau 
13 Mae canlyniadau profion ac asesiadau statudol yn dda neu well yn CA3 ac yn 

rhagorol yn y chweched dosbarth.  Maent yn dda mewn llawer o bynciau yn 
CA4.  Fodd bynnag, nid yw canlyniadau mewn mathemateg a gwyddoniaeth 
cystal ag ydynt mewn pynciau eraill.  Mae perfformiad disgyblion mewn 
arholiadau allanol yn uwch na chyfartaleddau lleol a chenedlaethol yn y rhan 
fwyaf o ddangosyddion yn CA4 ar wahân i wyddoniaeth.  Mae Cymhwyster 
Bagloriaeth Cymru (CBC) a'r cyrsiau galwedigaethol yn gwneud cyfraniad 
arwyddocaol i safonau cyflawniad cyffredinol myfyrwyr y chweched dosbarth.  
Yn 2009, yn seiliedig ar gyrhaeddiad blaenorol, mae lefelau cyrhaeddiad yn CA4 
yn is na'r lefelau disgwyliedig oherwydd effaith y ddau bwnc craidd.  Mae'r 
graddau ar gyfer y medrau allweddol fel a ganlyn: 

Safonau yn y Medrau Allweddol Graddau CA3 Graddau CA4 Chweched 
Dosbarth 

 Cymraeg Saesneg Cymraeg Saesneg Cymraeg Saesneg
Siarad 1 1 1 1 1 1 
Gwrando 1 1 1 1 1 1 
Darllen 1 1 1 1 1 1 
Ysgrifennu 2 2 2 2 1 1 
Rhifedd 2 2 1 
TGCh 2 2 2 
Creadigol a datrys problemau 1 2 1 
Gwella dysgu eu hunain 2 2 1 
Gweithio gydag eraill 1 1 1 

14 Mae gan safonau'r holl fedrau allweddol o leiaf nodweddion da a dim diffygion 
pwysig (Gradd 2).  Lle dyfarnwyd Gradd 1, mae safonau'n dda gyda nodweddion 
rhagorol.  Mae'r tabl ar gyfer safonau yn y medrau allweddol yn dynodi'n eglur y 
graddau a ddyfarnwyd i bob medr allweddol ar bob cam allweddol. 

15 Mae medrau dwyieithog dysgwyr yn rhagorol.  Mae dysgwyr yn gallu 
trosglwyddo eu medrau ieithyddol o un iaith i'r llall yn hyderus a rhwydd. 

16 Gwna disgyblion sydd ag AAA gynnydd da iawn mewn perthynas â'u gallu.  
17 Mae safon datblygiad ysbrydol disgyblion yn dda.  Mae safon datblygiad moesol, 

diwylliannol a chymdeithasol y dysgwyr yn rhagorol. 

18 Mae'r ysgol yn gymdeithas waraidd iawn lle mae disgyblion yn gwrtais a 
pharchus.  Mae ymddygiad yr holl ddisgyblion yn rhagorol.  Rhoddir blaenoriaeth 
uchel o fewn yr ysgol i barch y naill at y llall.  Mae dysgwyr yn gwerthfawrogi'r 
cyfleoedd a ddarpara'r ysgol ar eu cyfer yn ddyddiol ac yn ymfalchïo yn 
ansawdd mewnol yr adeilad. 

19 Mae disgyblion yn falch i fod yn aelodau o'r ysgol.  Mae bron yr holl ddisgyblion 
yn brydlon i'w gwersi.  Mae lefelau presenoldeb wedi bod yn gyson uchel.  
Maent yn llawer uwch na'r ffigwr presenoldeb ar gyfer Cymru gyfan o 91% ar 
gyfer 2009. 

Ansawdd yr addysg a'r hyfforddiant 
20 Yn gyffredinol, mae'r addysgu'n dda gyda 22% o'r holl wersi yn dda gyda 

nodweddion rhagorol.  Mae cyfran gyfunol y gwersi Gradd 1 a Gradd 2 yn uchel 
iawn.  Mae ansawdd y perthnasoedd rhwng yr athrawon a'r disgyblion yn 
rhagorol.  Mae'r holl ddisgyblion yn gwerthfawrogi'r perthnasoedd hyn a'r cyngor 
a rhoddir gan staff.  Mae'r disgyblion yn gwrando yn astud iawn ac mae gan 
aelodau staff ddisgwyliadau uchel o ran ymddygiad.  Mae cyd-ymddiried rhwng 
aelodau o'r staff a'r disgyblion. 

21 Mewn llawer o achosion ceir cyflymder a her i'r gwersi a defnyddir amrediad da 
o adnoddau o ansawdd yn dda.  Mae gan y rhan fwyaf o athrawon afael cadarn 
o'u pynciau a cheir defnydd effeithiol o waith grŵp i ysgogi trafodaeth. 

22 Mae ansawdd yr addysgu yn yr holl wersi a arsylwyd gan yr arolygwyr yn uwch 
na'r cyfartaledd cenedlaethol fel y'i hadroddir yn adroddiad blynyddol Estyn.  
Roddir y graddau yn y tabl isod: 

Gradd 1 Gradd 2 Gradd 3 Gradd 4 Gradd 5 Arsylwyd 63 o wersi 
22% 72% 6% 0% 0% 

Cymru-gyfan 07/08 17% 58% 22% 3% 0% 

23 Mae'r ysgol wedi sefydlu system newydd ar gyfer tracio cynnydd disgyblion a 
dynodi tangyflawniad.  Mae'n dda ac yn cael ei ddatblygu ymhellach. Ar brydiau, 
nid yw'r broses o osod targedau yn ddigon trylwyr.  Nid yw'r ysgol yn gwirio 
targedau meintiol yr adrannau yn ddigon trylwyr, yn enwedig yn CA4.  Mae’r 
system adrodd yn fanwl ac yn hysbysu'r rhieni'n dda.  Mae sylwadau ar gyfer y 
pynciau yn fanwl, ond mewn rhai achosion, nid yw targedau ar gyfer gwelliant yn 
yr adroddiadau i rieni yn gyson gysylltiedig â'r pwnc.  Mae ansawdd y marcio'n 
amrywio ar draws rhai pynciau.  Ceir peth arweiniad pwnc-benodol manwl i 
ddisgyblion ar sut i wella ond nid yw disgyblion yn ymwybodol o'u targedau 
meintiol ym mhob pwnc. 

24 Mae cwricwlwm yr ysgol yn cynnig ystod ragorol o bynciau, gan gynnwys cyrsiau 
galwedigaethol, i'w ddisgyblion yn CA4 a'r chweched dosbarth.  Darperir amryw 
o gyrsiau trwy bartneriaeth.  Mae'r cwricwlwm yn hygyrch i bawb ac yn darparu 
cyfleoedd priodol da iawn i ddisgyblion ennill cymwysterau.  Mae'r datblygiad o 
fedrau menter dysgwyr yn dda yn CA3 ac yn rhagorol yn CA4 a'r chweched 
dosbarth.  Mae'r ddarpariaeth o addysg yn gysylltiedig â gwaith yn effeithiol 
iawn.  Mae cwricwlwm yr ysgol yn bodloni'r gofynion cyfreithiol ar gyfer 
disgyblion o oed ysgol statudol. 

25 Mae partneriaethau gyda sefydliadau eraill yn rhagorol.  Ceir cysylltiadau da 
gyda'r rhieni.  Mae busnesau yn darparu cyfleoedd profiad gwaith a siaradwyr 

allanol yn cyfoethogi datblygiad ysbrydol a moesol disgyblion trwy'r rhaglen 
addysg bersonol a chymdeithasol (ABCh) rhagorol.  Mae'r gwasanaeth gyrfâu 
yn cyfrannu'n effeithiol at y rhaglen addysg yn gysylltiedig â gwaith o fewn yr 
ysgol.  Caiff datblygiadau personol disgyblion eu cyfoethogi gan yr ystod ragorol 
o weithgareddau allgyrsiol a ddarperir gan yr ysgol.  Mae llawer o ddisgyblion 
hefyd yn elwa oddi wrth ystod eang o weithgareddau diwylliannol yr ysgol gaiff 
eu hybu'n dda. 

26 Cyfranna'r ysgol yn rhagorol i les ei disgyblion.  Mae'n hyrwyddo bwyta'n iach a 
dulliau iachus o fyw.  Mae'r ysgol ar gam 5 o'r cynllun Ysgolion Iach.  Mae'r 
ffreutur yn darparu bwydlen ddyddiol o fwydydd iachus.  Caiff yr ystod eang o 
weithgareddau corfforol eu cefnogi'n dda.  Mae ymglymiad yr ysgol mewn 
materion datblygiad cynaliadwy a dinasyddiaeth fyd-eang yn datblygu'n dda. 

27 Mae ansawdd y gofal, y gefnogaeth a'r arweiniad a ddarperir ar gyfer y 
disgyblion yn rhagorol.  Mae disgyblion a myfyrwyr yn hapus iawn yn yr ysgol.  
Cânt eu gwerthfawrogi a'u cefnogi gan yr holl oedolion.  Ceir cysylltiadau 
effeithiol iawn gydag asiantaethau allanol. 

28 Mae gan yr ysgol system fugeiliol ragorol sydd yn darparu gofal a chefnogaeth o 
ansawdd uchel i ddisgyblion.  Mae plant yn ymgartrefu'n gyflym i'r ysgol 
oherwydd y gweithdrefnau anwytho rhagorol.  Mae'r trefniadau pontio yn 
rhagorol. 

29 Ceir darpariaeth ragorol ar gyfer disgyblion sydd ag AAA.  Gweithia'r cydlynydd 
AAA yn arbennig o dda mewn partneriaeth a'r holl staff yn y ganolfan cynnal 
dysgu ac yn yr adrannau. 

30 Mae darpariaeth yr ysgol ar gyfer cyfleoedd cyfartal yn rhagorol.  Ni oddefir 
unrhyw ymddygiad annymunol na gwahaniaethu.  Mae gweithdrefnau amddiffyn 
plant yn gadarn. 

31 Gwna'r cyngor ysgol gyfraniad effeithiol i fywyd yr ysgol.  Mae'r ysgol yn 
gwrando ar ei safbwyntiau yn dda ac yn aml yn gweithredu ar ei argymhellion.  
Mae dau aelod o'r cyngor yn gwneud cyfraniadau da i gyfarfodydd y corff 
llywodraethol. 

Arweinyddiaeth a rheolaeth 
32 Darpara'r pennaeth arweinyddiaeth gref i'r ysgol.  Mae'n arwain gyda 

gweledigaeth ac yn rhoi cyfeiriad strategol cryf i'r ysgol.  Mae'n gweithio'n dda 
iawn gyda'i dîm arweinyddol sydd yn cynnwys y cydlynydd AAA.  Mae rolau'r 
arweinwyr cynnydd ac amryw o arweinwyr yn y gyfadran wyddoniaeth heb eu 
sefydlu'n llawn am eu bod yn newydd i'w swyddi o gyfrifoldeb.  Mae ansawdd yr 
arweinwyr rheolaeth ganol yn dda. 

33 Cyflawnir rheolaeth o'r adrannau yn dda.  Fodd bynnag, nid oes digon o ffocws 
ar godi safonau o fewn ychydig iawn o bynciau, yn enwedig yn CA4.  Ceir 
adegau pan nad oes digon o her i sicrhau bod safonau yn parhau i godi.  Mae'r 
datblygiad o fentrau cenedlaethol a datblygiad proffesiynol y staff yn 
nodweddion rhagorol. 

34 Caiff gwaith a disgwyliadau'r tîm arwain ac arweinwyr rheolaeth uwch a chanol 
eu diffinio'n eglur.  Mae hunan arfarnu'n drylwyr ac wedi ei ddatblygu'n dda.  
Mae gan holl aelodau'r staff ran weithredol ac ystyrir safbwyntiau pawb sydd â 
diddordeb.  Mae'r cynllunio ar gyfer gwelliant yn nodwedd ragorol. 

35 Mae rôl y corff llywodraethol fel cyfaill beirniadol yn effeithiol iawn.  Mae 
cyfraniad y corff hwn i effeithiolrwydd yr ysgol yn rhagorol.  Mae'r cysylltiadau 
rhwng y corff llywodraethol a'r adrannau trwy’r cyflwyniadau a rhoddir i'r 
pwyllgorau neu i gyfarfodydd llawn o'r corff llywodraethol. 

36 Mae gan yr ysgol nifer ddigonol o staff gyda chymwysterau da i ddiwallu'r 
anghenion cwricwlaidd a gweinyddol.  Gwna'r cynorthwywyr cynnal dysgu 
gyfraniad rhagorol i ddatblygiad y disgyblion maent yn eu cefnogi.  Cwblhawyd 
ailfodelu'r gweithlu yn llwyddiannus.  Mae'r ychydig iawn o athrawon sydd yn 
addysgu y tu allan i'w harbenigedd yn derbyn cymorth da. 

37 Yn gyffredinol, mae ansawdd yr adeiladau a'r ystafelloedd yn dda iawn.  Mae'r 
ddarpariaeth o adnoddau TGCh priodol a chyfoes wedi cael effaith gadarnhaol 
ar safonau ac ansawdd yr addysgu.  Mae diffygion yn y cyfleusterau sydd ar 
gael i'r adran addysg gorfforol ac yn ardal ffreutur yr ysgol. 

38 Oherwydd y gefnogaeth ragorol i ddisgyblion, yr ystod eang o weithgareddau 
allgyrsiol, ymddygiad canmoladwy'r holl ddisgyblion, ehangder y cwricwlwm, 
ansawdd arweinyddiaeth y pennaeth a'r addysgu da, mae'r ysgol yn darparu 
gwerth da am arian. 

39 Mae'r addysg gynhwysfawr a'r cyfleoedd a ddarperir gan yr ysgol yn sicrhau fod 
ei darpariaeth yn effeithiol wrth ddiwallu anghenion yr ystod o ddisgyblion o fewn 
yr ysgol yn dda. 

 
Argymhellion 
Er mwyn cyflawni ei hamcanion, dylai'r ysgol ffocysu ar y blaenoriaethau a ganlyn: 
*A1. Codi disgwyliadau a safonau disgyblion mewn mathemateg a gwyddoniaeth, 

yn enwedig yn CA4, er mwyn sicrhau bod y pynciau hyn yn cyfrannu'n 
arwyddocaol at wella'r DPC a'r holl ddangosyddion trothwy yn CA4. 

*A2. Sicrhau fwy o gysondeb yn nhrylwyredd y TA a'r arweinwyr rheolaeth ganol wrth 
herio adrannau pwnc i gyflawni'r safonau uchaf posibl.  

*A3. Sicrhau fod y targedau meintiol a osodir gan adrannau a'r gweithdrefnau tracio 
disgyblion yn ddigon trylwyr i sicrhau dynodiad cynnar o dangyflawniad.  

*A4. Parhau i weithion agos gyda'r AU i ddarparu: 
• gwell cyfleusterau ar gyfer yr adran addysg gorfforol, a  
• gwella cyfleusterau'r ffreutur i ddiwallu anghenion ciniawa'r ysgol. 

* Mae'r CGY yn ymdrin â'r holl argymhellion hyn.  
Mae’r corff llywodraethol yn gyfrifol am ddiwygio’i gynllun datblygu cyfredol i 
ymgorffori camau i ymateb i’r argymhellion ymhen 45 diwrnod gwaith o dderbyn yr 
adroddiad, gan ddangos yr hyn y mae’r ysgol am ei wneud ynglŷn â’r argymhellion.  
Bydd y cynllun hwn, neu grynodeb ohono, yn cael ei ddosbarthu i bob rhiant yn yr 
ysgol.  

Safonau 
Cwestiwn Allweddol 1: Pa mor dda y mae dysgwyr yn cyflawni? 
Gradd 2: Nodweddion da a dim diffygion pwysig 
40 Mae'r radd hon yn cytuno gyda gradd hunan arfarnu'r ysgol. 
CA3 a CA4 
Llwyddiant disgyblion o ran cyflawni nodau dysgu cytunedig 
41 Mae canlyniadau asesiadau athrawon ar ddiwedd CA3 wedi bod yn dda neu well 

dros y tair blynedd diwethaf.  Yn 2008, roedd canlyniadau ym mhob un o'r 
pynciau craidd a'r DPC yn y chwarter uchaf o ganlyniadau mewn cymhariaeth â 
rhai mewn ysgolion tebyg yng Nghymru, yn seiliedig ar y dangosydd prydau 
ysgol am ddim yn yr ystod 10-15%.  Roedd canlyniadau yn y mwyafrif o'r 
pynciau eraill yn y chwarter uchaf o ganlyniadau o'u cymharu gyda rhai mewn 
ysgolion tebyg yng Nghymru. 

42 Yn 2009, roedd cyrhaeddiad wedi gwella ym mhob un o'r pynciau craidd a'r DPC 
o'i gymharu â'r flwyddyn flaenorol.  Fodd bynnag, oherwydd bod prydau bwyd 
am ddim yr ysgol wedi newid i'r ystod 0-10%, nid oedd yr ysgol yn cymharu 
cystal gyda chyrhaeddiad mewn ysgolion tebyg yng Nghymru. 

43 Yn gyffredinol, roedd cyrhaeddiad yn CA3 yn uwch na'r disgwyl yn 2009, yn 
seiliedig ar gyrhaeddiad blaenorol, yn y tri phwnc yn gyfunol, Cymraeg iaith 
gyntaf a mathemateg.  Roedd yn is mewn Saesneg a gwyddoniaeth. 

44 Roedd canran y disgyblion oedd yn cyflawni lefel 5 neu fwy yn y DPC, Cymraeg 
iaith gyntaf, Saesneg, mathemateg a gwyddoniaeth yn uwch na chyfartaleddau'r 
teulu, lleol a chenedlaethol yn 2009.  Yn 2009, roedd yr ysgol mewn safle da iawn 
ym mron pob un o'r dangosyddion hyn o'i gymharu gyda'r teulu o ddeg ysgol. 

45 Roedd perfformiad cyffredinol disgyblion CA4 mewn arholiadau allanol dros 
gyfnod o dair blynedd, yn enwedig 2007 a 2008, yn rhoi'r ysgol yn bennaf yn 
uwch na'r perfformiad cyfartalog mewn ysgolion tebyg yng Nghymru. 

46 Mae perfformiad disgyblion CA4 mewn arholiadau allanol yn 2009 mewn llawer 
o bynciau  yn dda ac mae canlyniadau yn y pynciau hyn yn cymharu'n dda yn 
erbyn cyfartaleddau lleol a chenedlaethol. 

47 Fodd bynnag, mewn cymhariaeth â 2007, mae perfformiad yr ysgol mewn 
amryw o ddangosyddion allweddol ac yn y ddau bwnc craidd o wyddoniaeth a 
mathemateg wedi gostwng yn 2009.  Mae'r dirywiad mewn perfformiad 
disgyblion mewn gwyddoniaeth a mathemateg wedi cael effaith negyddol 
arwyddocaol ar y DPC a'r ddau ddangosydd trothwy lefel 2 yn 2009.  O'i 
chymharu gyda'i theulu o deg ysgol, mae Ysgol Gyfun Gymraeg Plasmawr wedi 
perfformio'n is na chyfartaledd y teulu yn y ddau ddangosydd trothwy lefel 2, y 
DPC, Cymraeg iaith gyntaf, mathemateg a gwyddoniaeth. 

48 Fodd bynnag, mae perfformiad disgyblion mewn Saesneg, mathemateg, y DPC 
a'r dangosyddion trothwy lefelau 1 a 2 yn rhoi'r ysgol yn uwch na chyfartaleddau 
lleol a chenedlaethol ar gyfer 2008 a 2009. 

49 Canlyniad perfformiad yr ysgol yn 2009 oedd: 

• 98% o ddisgyblion yn cyflawni'r trothwy lefel 1; 

• 67% o ddisgyblion yn cyflawni'r trothwy lefel 2, a 

• 54% o ddisgyblion yn cyflawni'r trothwy lefel 2 gan gynnwys mathemateg a 
Saesneg neu Gymraeg iaith gyntaf. 

50 Gosodwyd yr ysgol yn y chwarter gwaelod o ganlyniadau ar gyfer dangosyddion 
trothwy lefel 2 ac ar gyfer gwyddoniaeth a mathemateg o'i chymharu gyda rhai 
mewn ysgolion tebyg yng Nghymru o'i rhoi yn y grŵp meincnodi yn yr ystod 
0-10% o brydau ysgol am ddim.  Mae yn yr hanner uchaf ar gyfer y trothwy lefel 
1 a'r SPCE. 

51 Llwyddodd tua 23% o ddisgyblion i ennill graddau A*/A yn yr arholiadau TGAU 
yn 2008.  Mae hyn yn uwch na'r ffigur cenedlaethol o 19% a lwyddodd ennill 
gradd A*/A yn 2008. 

52 Yn 2009, roedd cyrhaeddiad yn CA4 yn llawer is na'r disgwyl yn seiliedig ar 
gyrhaeddiad blaenorol yn CA3. 

53 Yn yr asesiadau ar ddiwedd CA3 yn 2009, perfformiodd y merched yn well na'r 
bechgyn yn y DPC, Saesneg, Cymraeg iaith gyntaf, mathemateg a 
gwyddoniaeth. 

54 Yn CA4, roedd perfformiad y merched mewn arholiadau allanol yn 2009 yn 
rhagori ar berfformiad y bechgyn yn nhrothwy lefel 2, Cymraeg iaith gyntaf, 
Saesneg a'r SPCE, er hynny mae’r bechgyn wedi perfformio’n well na 
chyfartaleddau’r AU a Chymru ymhob dangosydd. 

Eu cynnydd wrth ddysgu 
55 Mae cynnydd disgyblion ym mron yr holl wersi'n dda yn CA3.  Nid yw cynnydd 

disgyblion cystal yn CA4. 
56 Yn CA3 a CA4, mae gan yr holl fedrau allweddol safonau sydd yn o leiaf da heb 

unrhyw ddiffygion pwysig. 
57 Mae gan bron yr holl ddisgyblion fedrau cyfathrebu sydd yn rhagorol yn y ddwy 

iaith ac maent yn gwrando yn dda iawn ar eu hathrawon.  Pan gânt y cyfle, 
defnyddiant iaith estynedig yn hyderus.  Mae medrau darllen yn dda iawn a chaiff y 
rhai sydd ag anawsterau darllen eu cefnogi fel bod eu hoed darllen yn cynyddu.  
Mae gwaith ysgrifenedig yn dda, yn nhermau rhuglder a chywirdeb technegol, yn 
unol â gallu. 

58 Mae medrau dwyieithog disgyblion yn rhagorol.  Defnyddir yr iaith Gymraeg yn 
gyson ar draws yr ysgol ar bob achlysur.  Roedd pob disgybl yn siarad â'i gilydd 
a gyda'r arolygwyr i safonau da iawn. Roeddent yn siarad yn hyderus iawn. 

59 Mae bron yr holl ddisgyblion yn gweithio'n eithriadol o dda mewn parau neu 
grwpiau mwy ar draws y ddau gyfnod allweddol.  Mae safonau yn ystod 
gweithgareddau grŵp yn uchel a'r disgyblion yn gweithio'n gyson wrth eu tasgau.  

60 Yn CA3, mae medrau creadigol a datrys problemau disgyblion yn rhagorol ac yn 
dda yn CA4.  Ceir safonau uchel yn y gwaith dylunio a thechnoleg a chelf gaiff ei 
arddangos.  Cafodd ymarferion gwneud penderfyniadau o ansawdd eu 
harsylwi'n gyson mewn gwersi. 

61 Mae safonau yn y medr o wella dysgu eu hunain yn y ddau gyfnod allweddol â 
nodweddion da a dim diffygion pwysig.  Caiff prosesau hunan arfarnu eu 
datblygu'n dda yn CA3 a CA4.  Mae'r rhan fwyaf o ddisgyblion yn CA3 a CA4 yn 

deall yr hyn maent yn ei wneud a pha mor dda yw eu cynnydd.  Mae'r rhan fwyaf 
o ddisgyblion yn CA4 yn eglur ar yr hyn sydd angen iddynt ei wneud er mwyn 
gwella a chaiff hyn effaith gadarnhaol ar safon eu gwaith. 

62 Mae safon medrau cymhwyso rhif bron yr holl ddisgyblion yn dda.  Mae bron yr 
holl ddisgyblion yn hyderus wrth ddefnyddio rhif mewn ystod o bynciau ar draws 
y cwricwlwm. 

63 Ceir safonau da ym medrau TGCh yr holl ddisgyblion.  Mae bron yr holl 
ddisgyblion yn defnyddio medrau prosesu geiriau a phecynnau efelychiad yn 
dda. 

64 Gwna'r holl ddisgyblion sydd ag AAA gynnydd da iawn mewn perthynas â'u 
gallu.  Yn CA3 a CA4, mae llawer o ddisgyblion o allu isel yn cyflawni'n dda.  
Fodd bynnag, nid yw rhai merched o allu canolig ag is yn cyflawni eu potensial. 

65 Mewn ychydig o bynciau yn CA4, gwna'r disgyblion gynnydd cyfyngedig tuag at 
eu targedau. 

Datblygiad eu medrau personol, cymdeithasol a dysgu  
66 Mae ymddygiad disgyblion yn ganmoladwy yn CA3 a CA4.  Roedd hyn yn amlwg 

iawn yn ystod amodau tywydd gwael iawn yn ystod yr arolygiad.  Roedd 
disgyblion yn gwrtais iawn, yn drefnus a pharchus.  Mae disgyblion yn deall y 
disgwyliadau uchel sydd gan yr ysgol ohonynt yn nhermau ymddygiad ac 
ymagweddau. 

67 Mae'r ysgol yn gymuned drefnus, ofalgar a chynhwysol.  Yn ystod y flwyddyn 
academaidd ddiwethaf, gwaharddwyd 45 o ddisgyblion dros dro, ond neb yn 
barhaol. 

68 Roedd y lefel presenoldeb ar gyfer 2008/2009 yn 93.5%.  Mae hyn yn llawer 
uwch na'r ffigur o 91% ar gyfer Cymru gyfan am 2008-2009.  Mae hefyd yn uwch 
na chyfartaledd yr AU o 90.5%.  Mae presenoldeb wedi bod yn gyson uchel dros 
y tair blynedd diwethaf.  Mae bron yr holl ddisgyblion yn brydlon i'w gwersi.  
Mae'r rhain yn nodweddion da. 

69 Mae safon datblygiad ysbrydol y disgyblion yn dda.  
70 Mae safonau yn natblygiad cymdeithasol, moesol a diwylliannol disgyblion yn 

rhagorol.  Mae'r dimensiwn diwylliant Cymreig hefyd yn nodwedd ragorol. 
71 Yn CA3, caiff disgyblion eu paratoi i safon dda ar gyfer cyfranogi yn y gweithle 

a'r gymuned ac i safon dda iawn yn CA4. 
Chweched dosbarth 
Llwyddiant myfyrwyr o ran cyflawni nodau dysgu cytunedig 
72 Yn gyffredinol, mae safonau cyflawniad wedi codi'n gyson ers 2007 ac yn bennaf 

yn rhagorol mewn dwy o'r tair blynedd diwethaf (2007-2009). 
73 Mewn dwy o'r tair blynedd diwethaf, mae canlyniadau lefel Uwch yn rhagori ar y 

rhai a gofnodwyd yn yr arolygiad diwethaf.  Mae llwyddiant myfyrwyr ar ddwy 
radd lefel Uwch A-C wedi bod yn uwch na'r cyfartaleddau lleol a chenedlaethol 
ar gyfer dwy o'r tair blynedd diwethaf. 

74 Mae canlyniadau'r CBC yn cymharu'n ffafriol iawn â chyfartaleddau cenedlaethol.  
Pan gynhwysir y llwyddiannau hyn, mae perfformiad yr ysgol yn y chweched 
dosbarth yn rhagorol. 

75 Mae perfformiad mewn arholiadau allanol yn dda iawn.  Mae llwyddiannau mewn 
cymwysterau galwedigaethol ar lefelau 2 a 3 wedi cyfrannu'n dda iawn i'r 
llwyddiant cyffredinol hwn. 

76 Yn 2008 (98%) a 2009 (100%) cyflawnodd bron pob un myfyriwr y trothwy lefel 
3.  Mae'r canlyniadau hyn yn uwch na'r rhai lleol o 94% a 96% a llawer yn uwch 
na'r cyfartaleddau cenedlaethol o 94% a 96%. 

77 Yn 2009, roedd SPCE'r myfyrwyr o 875 o bwyntiau llawer yn uwch na'r 
cyfartaledd o 665 yn lleol a'r 688 yn genedlaethol. 

78 Perfformiodd y bechgyn yn well na'r merched yn y SPCE yn 2009. 
79 Dychwelodd 72% o ddisgyblion i'r chweched dosbarth ym Medi 2009 gyda thua 

15% yn parhau gyda'u hastudiaethau mewn addysg bellach.  Gadawodd llai na 
1% o ddisgyblion 15 oed addysg llawn amser heb gymhwyster cydnabyddedig.  
Aeth bron pob myfyriwr a adawodd B13 ymlaen i brifysgol. 

Eu cynnydd wrth ddysgu 
80 Gwna'r rhan fwyaf o fyfyrwyr gynnydd da neu well yn ystod eu cyfnod o 

astudiaeth yn y chweched dosbarth.  Mae'r holl fyfyrwyr yn ennill cymwysterau 
yn y chwe medr allweddol yn y chweched dosbarth.  Mewn pump allan o'r chwe 
medr allweddol, mae safonau'n rhagorol.  Mae i fedrau TGCh nodweddion da a 
dim diffygion pwysig. 

81 Mae lefelau cyfathrebu rhagorol trwy gyfrwng y Gymraeg a'r Saesneg yn amlwg 
yn nhrafodaethau dosbarth.  Mae medrau ysgrifennu myfyrwyr yn gryf gyda 
thystiolaeth o waith ymestynnol cywir ar gael yn y ffeiliau.  Yn gyffredinol, 
Cymraeg oedd yr unig iaith a siaredir gan bron yr holl fyfyrwyr mewn sgyrsiau 
ymhlith y myfyrwyr o amgylch yr ysgol ac yn ystod amser rhydd yn y ganolfan 
astudio.  Roedd medrau ieithyddol o ansawdd uchel hefyd yn amlwg wrth gynnal 
trafodaethau gydag aelodau o'r cyngor ysgol.  Mae medrau dwyieithog myfyrwyr 
yn rhagorol. 

82 Mae safon medrau cymhwyso rhif y myfyrwyr yn rhagorol.  Mae'r gwaith a welir 
yn y ffeiliau a'r graddau llwyddiant o 100% ar lefel 3 a enillir gan y myfyrwyr CBC 
yn eithriadol. 

83 Mae safon medrau TGCh y myfyrwyr yn dda fel y gwelir yn eu gwaith prosiect a 
chyflwyniadau yn y dosbarth.  Defnyddia'r myfyrwyr eu medrau cyfathrebu i 
wella safon eu cyflwyniadau wrth ddefnyddio PowerPoint i amlygu agweddau o'u 
gwaith.  Maent yn gweithio'n rhagorol mewn parau neu grwpiau'n fwy wrth 
gyflwyno'r cyflwyniadau hyn.  Maent yn cydweithio'n dda pan ynghlwm wrth 
waith grŵp yn y dosbarth. 

84 Mae gan y rhan fwyaf o fyfyrwyr ddealltwriaeth o'u lefelau cyflawniad a'r hyn 
sydd angen iddynt ei wneud er mwyn gwella. 

Datblygiad eu medrau personol, cymdeithasol a dysgu 
85 Mae safonau datblygiad personol, cymdeithasol, moesol, diwylliannol a dysgu'r 

myfyrwyr yn rhagorol.  Mae eu hymagweddau tuag at ddysgu yn dda iawn.  Mae 
safon eu datblygiad ysbrydol yn dda. 

86 Mae llawer o fyfyrwyr yn trefnu eu gwaith yn dda, heb oruchwyliaeth wrth baratoi 
ar gyfer bywyd prifysgol.  Maent yn paratoi'r gorau fedrant ac yn defnyddio'r 
cyfleusterau astudio'n briodol. 

87 Maent yn derbyn cyfrifoldeb ac yn gweithio'n dda fel grwpiau i godi arian tuag at 
elusennau.  Mae gan bron yr holl fyfyrwyr gydwybod gymdeithasol gryf. 

88 Mae bron yr holl fyfyrwyr yn fodelau rôl da iawn i'r disgyblion iau ac i'w gilydd.  
Mae eu medrau arweinyddol yn dda iawn.  Mae'r berthynas rhwng y disgyblion 
hŷn a'r rhai iau yn gryf.  Mae'r myfyrwyr hŷn yn cefnogi'r disgyblion iau sydd yn 
profi anawsterau, yn gymdeithasol neu yn academaidd.  Gweithia'r holl fyfyrwyr 
yn effeithiol yng nghynllun 'bydi' yr ysgol.  Mae system fugeiliol fertigol yr ysgol 
yn gadarnhaol wrth annog myfyrwyr hŷn i gefnogi eraill.  Ceir perthnasau 
rhagorol ymhlith y myfyrwyr. 

89 Dengys y myfyrwyr ymddygiad cyfrifol a pharch tuag at ei gilydd a thuag at holl 
aelodau cymuned yr ysgol.  Mae hyn yn nodwedd ragorol. 

90 Mae myfyrwyr yn gallu mynegi eu safbwyntiau'n agored a gonest. Gwrandawant 
yn ofalus ar safbwyntiau eraill. 

91 Mae'r gallu i weithio'n rhagorol gyda'i gilydd ac yn annibynnol yn cyfrannu'n 
sylweddol at fedrau rhagorol y disgyblion wrth ddatrys problemau. Mae'r medrau 
hyn wedi eu paratoi yn dda iawn ar gyfer addysg uwch. 

92 Caiff presenoldeb ei fonitro'n synhwyrol ac mae myfyrwyr yn datblygu arferion 
gweithio da.  Mae bron yr holl fyfyrwyr wedi mabwysiadu dynesiad aeddfed iawn 
tuag at gofrestru eu presenoldeb yn yr ysgol.  Mae presenoldeb a phrydlondeb i 
wersi yn dda. 

93 Mae myfyrwyr yn ennill llawer o'u profiadau yn y chweched dosbarth, yn eu 
datblygiad academaidd, personol, cymdeithasol, moesol ac ehangach. 

 
Ansawdd yr addysg a’r hyfforddiant 
Cwestiwn Allweddol 2: Pa mor effeithiol yw’r addysgu, yr hyfforddi a’r asesu? 
Gradd 2: Nodweddion da a dim diffygion pwysig 
94 Dyfarnodd yr ysgol radd 1 i'w hunan yn ei hadroddiad hunan arfarnu.  Mae’r radd 

a ddyfarnwyd gan y tîm arolygu’n un radd yn is oherwydd nad oes digon o 
enghreifftiau o arferion addysgu rhagorol ar draws ac o fewn adrannau. 

CA3 a CA4 
Pa mor dda mae'r addysgu a'r hyfforddiant yn bodloni anghenion dysgwyr a 
gofynion y cwricwlwm neu'r cwrs 
95 Dengys y tabl isod ansawdd yr addysgu ym mhob gwers a arsylwyd yn yr ysgol 

yn CA3 a CA4: 
Ansawdd yr addysgu 
Arsylwyd  48 o wersi 

Gradd 1 Gradd 2 Gradd 3 Gradd 4 Gradd 5 

CA3 24% 69% 7% 0% 0% 
CA4 21% 74% 5% 0% 0% 
CA3 a CA4 23% 71% 6% 0% 0% 

96 Mae canran y gwersi y dyfarnwyd yn radd 1 neu 2, sef 94% yn sylweddol uwch 
na’r darlun cenedlaethol yn 2007-2008 lle arfarnwyd 75% o wersi yn radd 1 a 2.  

Mewn 6% o’r gwersi, mae nodweddion da’n gorbwyso diffygion.  Mae’r ysgol yn 
rhagori ar darged uwchradd 2010,’Gweledigaeth ar Waith’, sef y dylai ansawdd 
yr addysgu fod yn radd 2 neu well mewn 80% o ddosbarthiadau. 

97 Elfen o ragoriaeth yn yr ysgol yw blaengaredd y gweithgor dysgu ac addysgu i 
hyrwyddo, cysoni a datblygu arferion addysgeg.  Mae’r arsylwadau gwersi sy’n 
ganolog i hunan arfarnu’r ysgol yn cynnal diwylliant o rannu arfer dda ar draws yr 
ysgol ac yn sicrhau atebolrwydd athrawon ar bob lefel o ran hyrwyddo dysgu 
pob disgybl a myfyriwr. 

98 Mewn 23% o'r gwersi, gwelwyd nodweddion rhagorol yn ansawdd yr addysgu.  
Yn y gwersi lle mae’r addysgu’n dda gyda nodweddion rhagorol mae nodweddion 
rhagorol yr addysgu yn cynnwys: 
• disgwyliadau uchel iawn o ran safonau gwaith sy’n cymell a herio disgyblion; 
• defnydd o amrywiaeth o adnoddau symbylus i greu awyrgylch ysgogol ac i 

hyrwyddo’r dysgu; 
• pwyslais ar ddatblygu sgiliau meddwl a dysgu’r disgyblion, ac  
• amrywiaeth o strategaethau dysgu bwriadus sy’n rhoi cyfleoedd i 

ddisgyblion ddysgu mewn gwahanol ffyrdd. 
99 Nodwedd ragorol o’r addysgu yw’r berthynas waith rhwng yr athrawon a’r 

disgyblion.  Mae’r athrawon yn adnabod eu disgyblion yn dda ac yn barod i 
gynnig arweiniad a chanmoliaeth i bob disgybl gwaeth beth fo’i ryw, hil na’i 
anabledd mewn awyrgylch dosbarth sy’n gynhaliol a chyfeillgar.  Mae disgyblion 
yn gwerthfawrogi’r ymrwymiad a’r cymorth a gynigir gan eu hathrawon. 

100 Mae llawer o nodweddion da i’r addysgu yn cynnwys: 

• cyflwyniadau bywiog yr athrawon sy’n dyfnhau dealltwriaeth y disgyblion o’u 
pwnc; 

• gwybodaeth bynciol gadarn a thechnegau cwestiynu da; 
• defnydd effeithiol o’r bwrdd gwyn rhyngweithiol i hybu’r dysgu; 
• cyflymder ac amseru priodol sydd yn cynnwys amrywiaeth o dasgau, a 
• defnydd effeithiol o waith grŵp a phâr yn annog y disgyblion i drafod. 

101 Caiff y gwersi yma eu cynllunio’n ofalus fel bod nifer o fedrau allweddol yn cael 
eu datblygu’n dda.  Caiff amcanion gwersi eu rhannu, eu defnyddio a’u hadolygu 
ar y diwedd. 

102 Mewn rhai gwersi mae’r diffygion yn cynnwys diffyg her ddigonol yn y 
gweithgareddau, cyflymder araf i’r wers a cham amseru. 

103 Caiff disgyblion sydd ag AAA eu haddysgu’n dda ac mae cydweithio hynod 
effeithiol rhwng athrawon a’r cymorthyddion dysgu ar draws y pynciau.  
Cychwynnwyd strategaeth o adnabod disgyblion galluog a thalentog ac mae hon 
yn agwedd sydd yn cael eu datblygu ymhellach. 

Trylwyredd yr asesu a sut y'i defnyddir i gynllunio a gwella dysgu 
104 Mae ansawdd asesu, cofnodi a chyflwyno adroddiadau yn dangos nodweddion 

da a dim diffygion pwysig.  Diwellir yr holl ofynion statudol o ran asesu ac adrodd 
ar bynciau’r CC.  Mae’r holl drefniadau yn cyflawni rheolau’r byrddau arholi. 
Cydymffurfia’r ysgol â gofynion asesu’r disgyblion a’r myfyrwyr sydd ag AAA. 

105 Ers yr arolygiad blaenorol, mae’r ysgol wedi sefydlu system asesu gyfrifiadurol 
newydd sy’n coladu ystod eang o wybodaeth ar gyfer gweithredu prosesau 
pennu targedau a monitro.  Ar hyn o bryd, nid yw’r ysgol yn gwirio targedau 
meintiol adrannau unigol yn ddigon miniog, yn arbennig felly yn CA4, er mwyn 
gwarantu ansawdd, cysondeb a sicrhau atebolrwydd ar draws yr ysgol. 

106 Yn CA3 mae gweithdrefnau mwyafrif o adrannau ar gyfer safoni ansawdd gwaith 
disgyblion wedi datblygu’n gyson dda.  Mae’r datblygiadau asesu hyn, ynghyd 
â’r gweithdrefnau pontio blaengar rhwng CA2 a CA3, yn hyrwyddo gwell 
dealltwriaeth o ran safonau gan sicrhau cysondeb o ran yr asesu. 

107 Mae nodweddion da'r gyfundrefn asesu yn cynnwys: 
• rhannu meini prawf llwyddiant fel bo’r disgyblion yn ymwybodol o’r hyn y 

gallant ei wneud; 
• rhannu disgrifiadau lefelau/graddau cyrhaeddiad y CC er mwyn i ddisgyblion 

eu deall yng nghyd-destun y gwaith; 
• adborth cyson, boed ar lafar neu’n ysgrifenedig gyda sylwadau a thargedau 

clir sy’n arwain yr unigolyn i wneud cynnydd da; 
• cynorthwyo’r disgyblion i asesu eu gwaith eu hunain a gwaith eu cyfoedion er 

mwyn gwella eu dealltwriaeth o’u gwaith, a 
• chofnodi cynnydd ac ymdrech yn gyson ar system fewnrwyd yr ysgol. 

108 Mewn rhai achosion, ceir diffyg cysondeb yn ansawdd y sylwadau o fewn ac ar 
draws adrannau, ac nid yw’r asesu bob amser yn cynnig adborth digonol i 
ddisgyblion ar sut i wella eu gwaith.  Ceir bylchau yng ngwaith rhai disgyblion a 
gwaith heb ei orffen. 

109 Mae’r disgyblion yn deall proses a phwrpas asesu.  Ceir enghreifftiau da o 
ddisgyblion yn asesu eu gwaith eu hunain a’u cyfoedion mewn gwersi, ac mae’r 
arfer dda hon yn datblygu’n effeithiol ar draws yr ysgol.  Nid yw’r holl ddisgyblion 
yn ymwybodol o’u targedau meintiol ym mhob pwnc. 

110 Ceir arferion da o ran canfod tangyflawni a defnyddir strategaethau ymyrraeth i 
sicrhau gwelliant.  Nid yw’r gweithdrefnau o fonitro cynnydd yn erbyn graddau 
targed eto yn ddigon miniog nac wedi gwreiddio eto er mwyn cael dylanwad 
arwyddocaol ar safonau.  

111 Mae’r system adrodd yn darparu darlun cyflawn o ddatblygiad academaidd a 
phersonol y disgyblion ac yn hysbysu rhieni’n dda drwy adroddiad interim ac 
adroddiad manwl blynyddol.  Mae’r sylwadau pynciol yn fanwl ond mewn rhai 
achosion, nid yw'r targedau ar gyfer gwelliant yn cynnwys digon o fanylion pwnc 
penodol.  Maent yn rhy gyffredinol.  Nid yw’r adroddiadau yn nodi graddau 
targed pynciol y disgyblion. 

112 Gall rhieni gyfrannu i’r adroddiadau drwy ymateb ysgrifenedig a chaiff 
nosweithiau rhieni blynyddol eu cynnal.  Arfer dda yw’r broses hunanwerthuso 
pan gaiff disgyblion gyfle i arfarnu eu gwaith a’u cyfraniad i fywyd yr ysgol.  
Anwastad yw ansawdd y targedau a nodir yma ar gyfer gwelliant. 

Chweched dosbarth 
Pa mor dda mae'r addysgu a'r hyfforddiant yn bodloni anghenion dysgwyr a 
gofynion y cwricwlwm neu'r cwrs 
113 Mae’r tabl isod yn dangos y graddau a ddyfarnwyd i ansawdd yr addysgu yn y 

gwersi a arsylwyd ymhob gwers yn y chweched dosbarth. 
Ansawdd yr addysgu  Gradd 1 Gradd 2 Gradd 3 Gradd 4 Gradd 5 
Arsylwyd (15 gwers) 20% 73% 7% 0% 0% 

114 Arfarnwyd fod 93% o’r gwersi yn dda neu well.  Mae nifer o nodweddion rhagorol 
a da i’r addysgu yn y chweched dosbarth.  Y rhai mwyaf nodedig yw: 
• cynlluniau gwersi o ansawdd uchel; 
• cyflymder ac amseru da i’r gweithgareddau gyda thasgau heriol a osodir gan 

athrawon; 
• hyrwyddo sgiliau allweddol y myfyrwyr; 
• holi treiddgar; 
• y pwyslais a roddir ar fyfyrwyr i gymryd cyfrifoldeb dros eu dysgu eu hunain, a 
• gwybodaeth bynciol drylwyr yr athrawon. 

115 Y diffygion oedd yn amlwg mewn rhai o’r gwersi oedd diffyg cwestiynu heriol er 
mwyn procio ac ymestyn sylwadau’r myfyrwyr ymhellach, tuedd i ateb dros y 
myfyrwyr yn hytrach na gadael iddynt fyfyrio a chymryd cyfrifoldeb dros eu 
gwaith eu hunain a chyflymder araf i wersi. 

116 Mae'r datblygiad o fedrau ieithyddol y myfyrwyr yn rhagorol.  Mae’r ysgol yn 
sicrhau caiff myfyrwyr eu paratoi’n ddwyieithog ar gyfer byd gwaith ac addysg 
bellach ac uwch drwy gyfleoedd pynciol ac allgyrsiol blaengar iawn. 

Trylwyredd yr asesu a sut y'i defnyddir i gynllunio a gwella dysgu 
117 Yn ddiweddar, cyflwynodd yr ysgol gyfundrefn gadarn i sicrhau trosolwg cywir o 

gyflawniad y myfyrwyr er mwyn tracio cynnydd ac adnabod ac ymateb i 
dangyflawni.  Er nad yw’r gyfundrefn hon wedi llawn gwreiddio eto mae’r 
nodweddion da yn cynnwys: 
• cyfweliadau gyda myfyrwyr gan diwtoriaid personol a’r arweinwyr cynnydd; 
• monitro cyson o gynnydd ac ymdrech y myfyrwyr, a 
• cyfundrefn i adnabod a delio’n effeithiol gyda thangyflawniad. 

118 Mae asesu gwaith myfyrwyr yn dda gyda rhai adrannau megis Saesneg yn 
darparu adborth ysgrifenedig clir sy’n dynodi meysydd pendant ar gyfer 
gwelliant.  Fodd bynnag, mewn rhai adrannau, mae’r sylwadau’n llai 
dadansoddol.  Caiff myfyrwyr gyfleoedd da i hunanwerthuso eu gwaith er bod 
peth anghysondeb ar hyn o bryd o ran ymwybyddiaeth y myfyrwyr o 
amcangyfrifon eu graddau pynciol, unigol. 

119 Ceir cysylltiadau da gyda’r rhieni.  Anfonir adroddiadau 
interim a blynyddol i’r myfyrwyr yn flynyddol.  Yn yr 
enghreifftiau gorau, mae’r sylwadau pynciol yn fanwl ac yn 
nodi’n glir gryfderau’r myfyrwyr yn unol â gofynion y cwrs.  
Pan fo’r targedau’n dda, nodir targedau pwnc penodol yn 
glir.  Fodd bynnag, ceir peth anghysondeb yn ansawdd y 

sylwadau a’r targedau.  Nid yw graddau targed y myfyrwyr yn 
cael eu nodi’n glir ar yr adroddiadau. 

Cwestiwn Allweddol 3: Pa mor dda y mae profiadau dysgu yn cwrdd ag 
anghenion a diddordebau dysgwyr a’r gymuned ehangach? 

Gradd 1: Da gyda nodweddion rhagorol 

120 Mae'r radd hon yn cytuno gyda gradd hunan arfarnu'r ysgol. 
121 Mae nifer o nodweddion rhagorol yn narpariaeth gwricwlaidd yr ysgol.  Ychydig o 

enghreifftiau yw: 
• ansawdd y cysylltiadau pontio gyda'r ysgolion cynradd partner; 
• cyflwyniad blaengar o'r medrau allweddol yn B7; 
• y nifer fawr o fyfyrwyr sydd yn llwyddo gyda Gwobr Dug Caeredin ar lefelau 

efydd, arian ag aur, a'r 
• ddarpariaeth ar gyfer ABCh. 

Y graddau y mae profiadau dysgu yn diwallu anghenion a diddordebau dysgwyr 
122 Yn CA3, addysgir holl bynciau'r CC i ddysgwyr ac mae'r cwricwlwm yn eang a 

chytbwys.  Cyflwynir rhan o'r cwricwlwm mewn dull thematic gan gofleidio nifer o 
wahanol bynciau a medrau. 

123 Yn CA4, mae'r ysgol yn cynnig ystod eang o gyrsiau i'r dysgwyr gael dewis eu 
llwybrau dysgu unigol er mwyn ennill cymwysterau.  Mae’r holl ddisgyblion yn 
dilyn un ai'r cwrs TGAU byr neu lawn mewn addysg grefyddol a TGCh.  Cynigir 
pynciau galwedigaethol fel rhan o fwydlen opsiynau Llwybrau Dysgu 14-19 
Llywodraeth Cynulliad Cymru (LlCC) mewn partneriaeth ag ysgolion y clwstwr 
a'r colegau lleol. 

124 Mae'r nifer o bynciau sydd ar gael i'r disgyblion yn rhagori ar ofynion LlCC ar 
gyfer 2009 fel y cytunwyd gan yr AU ac yn unol â gwneud hynny ar gyfer 2010.  
Mae'r craidd dysgu a'r pum parth ar gyfer cyrsiau nad ydynt yn rhai 
galwedigaethol a thri ar gyfer pynciau galwedigaethol eisoes wedi eu rhagori 
arnynt.  Mae hyn yn ddarpariaeth dda iawn. 

125 Mae ychydig o ddysgwyr yn CA4 yn dilyn cwricwlwm addasedig.  Mae'r holl 
ddisgyblion yn ennill cymwysterau ar lefel mynediad, lefel 1, neu ar gyfer y 
mwyafrif helaeth, lefel 2. 

126 Ar hyn o bryd, nid oes cyfleoedd ar gyfer asesu ac achrediad o'r medrau 
allweddol yn CA3 a CA4.  Fodd bynnag, mae'r ysgol yn ystyried cyflwyno'r CBC 
yn CA4. 

127 Yn y chweched dosbarth, mae myfyrwyr yn dewis oddi wrth ystod eang o gyrsiau 
uwch atodol, lefel uwch, galwedigaethol a'r CBC.  Maent yn ennill cymwysterau 
ar lefel 2 a lefel 3 ac mae cyfanswm o tua chant o ddisgyblion a myfyrwyr, ar 
wahanol lefelau, yn ennill Gwobr Dug Caeredin yn flynyddol.  Mae hyn yn 
eithriadol. 

128 Mae'r cysylltiadau gyda'r ysgolion cynradd partner yn rhagorol.  Ceir cyswllt agos 
ac mae'r rhaglenni anwytho a'r cysylltiadau pontio yn helaeth a hynod effeithiol, 
gan gynnwys dilyniant cwricwlaidd.  Mae'r ysgol wedi ennill gwobr 'Leading 
Aspect' y Deyrnas Unedig yn hyn o beth. 

129 Mae darpariaeth yr ysgol i ddatblygu'r medrau allweddol yn rhagorol.  Mae'r 
medrau allweddol wedi eu gwreiddio'n gadarn yn y cynllunio ar gyfer pob maes 
pynciol ac yn y cwricwlwm bugeiliol.  Caiff eu cyflwyniad o fewn yr holl feysydd 
pwnc yn CA3 a CA4, oddi fewn ac mewn gweithgareddau allgyrsiol, ei fonitro a'u 
harchwilio'n agos.  Mae holl fyfyrwyr y chweched dosbarth yn dilyn gofynion y 
CBC. 

130 Nodwedd eithriadol yw'r wers 6 ar ddydd Gwener i ddisgyblion B7.  Mae'r sesiwn 
hyn yn ffocysu mewn dull blaengar ar y ddatblygu'r thema 'Byw Bywyd Iach' a 
dau o'r sgiliau allweddol o fewn cyd-destun hwyliog a Chymreig. 

131 Mae gan yr ysgol ddarpariaeth dda ar gyfer cyflwyno'r medrau allweddol i 
anghenion dynodedig disgyblion yn CA3.  Dyfarnwyd Marc Ansawdd yr 
Asiantaeth Sgiliau Sylfaenol i'r ysgol. 

132 Mae'r ddarpariaeth ar gyfer cyfoethogi effeithiol trwy weithgareddau allgyrsiol yn 
rhagorol.  Mae ystod eang iawn o gyfleoedd corfforol, diwylliannol a chyfleoedd 
eraill ar gael i ddysgwyr sydd yn ymestyn y diwrnod ysgol i ddarparu profiadau y 
tu allan i oriau ysgol.  Mae nifer fawr o ddysgwyr o ar draws yr ysgol yn cymryd 
rhan.  Mae disgyblion a myfyrwyr yn aml yn cymryd cyfrifoldeb am drefnu a 
rhedeg y gweithgareddau hyn.  Mae effaith y gweithgareddau hyn ar eu 
datblygiad personol a chymdeithasol ac ar y datblygiad o'u sgiliau yn sylweddol.  
Mae cyfraniad aelodau'r staff yn arwyddocaol. 

133 Mae'r hyrwyddo o ddatblygiad personol dysgwyr yn dda iawn.  Mae'r rhaglen yn 
seiliedig ar Fframwaith ABCh LlCC a chaiff ei gyflwyno trwy bum thema.  Mae 
pob aelod o'r staff yn dewis cyfrannu i un o'r timoedd thematig, sydd yn 
manteisio ar eu harbenigeddau a'u cryfderau unigol.  Mae hyn yn nodwedd dda 
iawn. 

134 Mae cysylltiadau cryf a chlos gydag amrediad o bartneriaid, sydd yn hynod o 
gefnogol i'r ysgol.  Mae Gyrfa Cymru, er enghraifft, wedi cyflwyno'i gwobr 
'Partner Mwyaf Gwerthfawr' i'r ysgol. 

135 Ceir cysylltiadau da gyda'r rhieni.  Mae cytundeb cartref-ysgol mewn lle ac mae'r 
gymdeithas rhieni ac athrawon (CRhA) yn weithredol a chyfrannol.  Ceir 
cysylltiadau cryf a chlos gyda'r gymuned leol.  Mae amrediad eang o fentrau 
gyda chyflogwyr lleol yn meithrin perthnasau cadarnhaol. 

136 Mae cysylltiadau cryf gyda sefydliadau addysg uwch a hyfforddiant cychwynnol i 
athrawon yn lleol.  Mae'r ysgol yn derbyn myfyrwyr dan hyfforddiant yn flynyddol 
ac mae ansawdd eu cyfraniad, eu gofal a'u hanwythiad yn dda. 

137 Mae'r ddarpariaeth ar gyfer datblygiad moesol, cymdeithasol a diwylliannol 
dysgwyr yn rhagorol ac yn dda ar gyfer datblygiad ysbrydol dysgwyr. 

138 Diwellir y gofynion statudol yn llawn, gan gynnwys y rhai ar gyfer y weithred 
ddyddiol o addoli ar y cyd ac addysg grefyddol yn y chweched dosbarth. 

Y graddau y mae profiadau dysgu yn ymateb i anghenion cyflogwyr a'r 
gymuned ehangach 
139 Darpara'r ysgol addysg gysylltiedig â gwaith effeithiol iawn, sydd yn dilyn y 

fframwaith cenedlaethol trwy feysydd bugeiliol a phynciol. 
140 Yn CA4, mae cysylltiadau cadarnhaol gyda Gyrfa Cymru a chaiff dysgwyr eu 

paratoi'n arbennig o dda ar gyfer byd gwaith.  Mae graddfa llwyddiant o bron i 

100% ar gyfer lleoliadau profiad gwaith i holl ddisgyblion B10 ac mae profiadau 
arwyddocaol ar gyfer yr holl ddisgyblion sydd yn dilyn cyrsiau galwedigaethol. 

141 Mae cysylltiadau clos a chadarnhaol gyda chyflogwyr lleol yn sicrhau y diwellir 
eu gofynion.  Mae'r ysgol wedi dewis yn benodol i gynnig cyrsiau galwedigaethol 
sydd yn gysylltiedig yn uniongyrchol ag anghenion cyflogwyr lleol.  Mae hwn yn 
nodwedd gref. 

142 Mae nifer o weithgareddau menter yn meithrin dealltwriaeth effeithiol iawn o 
ddatblygiad economaidd. 

143 Mae'r ysgol yn hyrwyddo iaith a diwylliant Cymru yn hynod o dda.  Un nodwedd 
eithriadol yw'r cyswllt gydag ysgol uwchradd cyfrwng Cymraeg cyfagos, lle mae 
disgyblion yn trefnu gŵyl roc eu hunain ac yn gallu cysylltu gyda phobl ifanc 
eraill Cymraeg eu hiaith. 

144 Gwneir cynnydd tuag at hyrwyddo datblygiad cynaliadwy a dinasyddiaeth fyd 
eang.  Mae gan yr ysgol gysylltiadau cryf gydag ysgol yn Lesotho.  Mae'r 
adeiladau newydd a mentrau megis biniau ailgylchu yn sicrhau for yr ysgol yn 
ymddwyn mewn modd cynaliadwy.  Mae disgyblion sydd yn cyfrannu at y cyngor 
eco yn cydweithio'n dda. 

145 Mae'r ysgol yn hyrwyddo cyfartaledd mynediad a chyfle i bawb ac yn mynd i'r 
afael ag anfantais gymdeithasol yn dda.  Gwna gweithwyr ieuenctid gyfraniad 
arwyddocaol i'r ysgol.  Mae'r ysgol wedi derbyn nifer o wobrau gwrth-fwlian yn 
ddiweddar. 

146 Rhydd yr ysgol ystyriaeth dda iawn o flaenoriaethau LlCC mewn llawer o ffyrdd.  
Mae disgyblion yn dysgu bod yn gyfrifol am a sut i wella dysgu eu hunain ac yn 
datblygu'r medrau TGCh angenrheidiol.  Ceir pontio ardderchog o'r ysgolion 
cynradd ac mae'r ddarpariaeth ar gyfer dysgwyr 14-19 yn rhagori ar y gofynion.  
Mae gan yr holl ddisgyblion ddefnydd tra chymwys o'r iaith Gymraeg a 
gwerthfawrogiad o ddiwylliant Cymru. 

 
Cwestiwn Allweddol 4: Pa mor dda yw’r gofal, y cyfarwyddyd a’r gefnogaeth i 

ddysgwyr? 
Gradd 1: Da gyda nodweddion rhagorol 
147 Mae'r radd hon yn cytuno gyda gradd hunan arfarnu'r ysgol.  Mae’r radd yn 

adlewyrchiad cywir o'r nifer o nodweddion rhagorol sydd gan yr ysgol mewn 
perthynas â gofal, cefnogaeth a chyfarwyddyd i ddysgwyr. 

148 Mae'r nodweddion rhagorol yn cynnwys: 

• dynesiad effeithiol at gynllunio a rheoli trefniadau gofal a chymorth; 

• perthnasau gweithio cadarnhaol iawn gyda rhieni a gofalwyr; 

• trefniadau pontio; 

• raglen ABCh cynhwysfawr a pherthnasol; 

• rheolaeth a darpariaeth o ansawdd uchel ar gyfer disgyblin sydd ag AAA; 

• lleoliad effeithiol o gynorthwywyr cynnal dysgu a'r defnydd o wasanaethau 
cynnal arbenigol, a 

• polisïau cynhwysfawr a pherthnasol caiff eu gweithredu'n llawn. 
 
Ansawdd y gofal, y gefnogaeth a'r cyfarwyddyd a gynigir i ddysgwyr 
149 Mae gweledigaeth y pennaeth cynorthwyol hŷn (cynhwysiad cymdeithasol) yn 

sail i waith effeithiol ac effeithlon iawn y tîm bugeiliol.  Mae'r tîm hwn yn hybu 
amgylchedd lle mae dysgwyr yn ffynnu.  Mae disgyblion o bob oed yn 
gwerthfawrogi ansawdd yr arfer a sefydlwyd gan yr ysgol yn y maes hwn o'u 
gwaith, sydd wedi ei gydnabod gan yr AU fel arfer orau. 

150 Mae rheolwyr wedi datblygu cysylltiadau cryf ac effeithiol gydag amryw o 
asiantaethau allanol i ddarparu cefnogaeth arbenigol i ddisgyblion.  Mae 
gwybodaeth ehangach aelodau staff o'u disgyblion a'u teuluoedd yn gymorth i 
sicrhau fod yr ysgol yn gymuned hapus a gofalgar. 

151 Nodwedd ragorol yw'r modd y mae'r tîm bugeiliol a'r adran AAA yn cydweithio 
mewn partneriaeth â'r rhieni a'r gofalwyr wrth gefnogi anghenion unigolion.  Ceir 
CRhA effeithiol a gweithgar iawn. 

152 Derbynia'r dysgwyr gyfleoedd rheolaidd i leisio eu barn a'u safbwyntiau a gwneir 
hyn yn hyderus trwy'r cyngor ysgol.  Mae aelodau yn cynrychioli'r cyngor ar gorff 
llywodraethol yr ysgol ac mae'r cyngor yn cyfrannu at broses hunan arfarnu'r 
ysgol.  Mae'r cyngor yn cyfrannu'n weithredol mewn dull cadarnhaol iawn at 
fywyd a datblygiad yr ysgol. 

153 Derbynia'r dysgwyr gyngor a chyfarwyddyd diduedd o ansawdd dda i'w helpu 
gwneud y dewisiadau priodol ar ddiwedd CA3 a CA4.  Caiff hyn ei atgyfnerthu 
gan lyfrynnau gwybodaeth, nosweithiau rhieni a mewnbwn oddi wrth Gyrfa 
Cymru.  Mae gan yr ysgol bartneriaeth gadarnhaol iawn gyda Choleg Glan 
Hafren. 

154 Mae gan yr ysgol drefniadau pontio cynhwysfawr a rhagorol.  Mae'r cysylltiadau 
bugeiliol cryf iawn gyda'r ysgolion cynradd partner yn sicrhau trosglwyddo 
esmwyth ac effeithiol i'r disgyblion. 

155 Mae disgyblion B7 yn ymgartrefu'n gyflym.  Mae unedau pontio cwricwlaidd o 
safon uchel iawn wedi eu paratoi ac mae'r rhain yn cyfrannu ymhellach at 
ddilyniant effeithiol o CA2 i CA3.  Dyfarnwyd gwobr 'Leading Aspect' i'r ysgol am 
ei phrosiectau pontio gyda'i hysgolion cynradd partner.  Mae'r rhaglen anwytho 
ar gyfer disgyblion B6 ac ar gyfer myfyrwyr sydd yn cychwyn yn y chweched 
dosbarth yn gadarn ac yn gryfder yn narpariaeth yr ysgol.  Caiff disgyblion sydd 
yn gymharol newydd i'r ysgol eu cefnogi'n dda yn ystod y broses ymgartrefu a 
gwnânt ffrindiau newydd yn gyflym. 

156 Ceir darpariaeth ragorol ar gyfer cefnogaeth ac arweiniad personol i ddysgwyr.  
Mae'r rhaglen ABCh o ansawdd dda a luniwyd yn unol â'r gofynion cenedlaethol, 
yn treiddio bywyd yr ysgol ac yn darparu dysgwyr gydag amrywiaeth o brofiadau 
dysgu cyfoethog. 

157 Mae'r ysgol wedi cyflawni llwyddiant rhagorol wrth gefnogi disgyblion sydd yn profi 
anawsterau emosiynol ac ymddygiadol.  Fe enillodd yr ysgol wobr genedlaethol 
‘Leading Aspect’ yn 2008 am ei chynlluniau llythrennedd emosiynol blaengar.  
Gwneir defnydd rhagorol o athrawon arbenigol cefnogi ymddygiad yr AU ac 

arbenigedd cynghorwr yr ysgol.  Mae'r tîm bugeiliol yn monitro ymddygiad a gwaith 
dysgwyr yn effeithiol ac effeithlon. 

158 Mae ansawdd y monitro o bresenoldeb, prydlondeb a pherfformiad gan yr ysgol 
yn dda.  Mae rheolwyr bugeiliol yn monitro patrymau presenoldeb yn gyson ac 
yn dilyn fyny ar unrhyw absenoldebau heb eglurhad.  Mae'r ysgol yn gweithio'n 
agos gyda'r swyddog lles addysg (SLlA).  Mae athrawon yn delio'n effeithiol 
gyda'r ychydig iawn o ddisgyblion sydd yn cyrraedd yn hwyr i'r ysgol. 

159 Ceir rhaglen cyfarwyddyd gyrfaol hynod effeithiol.  Mae'r pennaeth cynorthwyol 
(CA4) wedi derbyn gwobr 'Partner Mwyaf Gwerthfawr' gan Gyrfa Cymru.  Mae 
cyngor ar fedrau gwneud penderfyniadau yn B9 yn gwneud cyfraniad pwysig wrth 
ddewis y llwybr dysgu priodol.  Gwna'r disgyblion ddefnydd da o Yrfa Cymru ar-
lein. 

160 Mae gweithdrefnau da iawn i sicrhau iechyd a lles dysgwyr.  Mae'r ysgol ar gam 
5 o'r fenter Ysgolion Iach.  Mae disgyblion yn bwyta'n iachus ac mae'r system 
mentor-cymheiriaid a'r cyngor ysgol yn annog dysgwyr i ddilyn dulliau iachus o 
fyw.  Caiff iechyd disgyblion hefyd ei hyrwyddo trwy ystod o weithgareddau 5x60 
ac allgyrsiol.  Caiff trefniadau'r ysgol o ran hyrwyddo dulliau byw iachus a diogel 
eu hadlewyrchu yn y gydnabyddiaeth a'r gwobrau cenedlaethol mae'r ysgol wedi 
derbyn. 

161 Mae gweithdrefnau a threfniadau cadarn yn eu lle ar gyfer amddiffyn plant.  Mae 
holl aelodau presennol a newydd staff yr ysgol wedi derbyn hyfforddiant ac yn 
ymarfer diwydrwydd priodol. 

Ansawdd y ddarpariaeth ar gyfer anghenion dysgu ychwanegol 
162 Mae ansawdd y ddarpariaeth ar gyfer a'r rheolaeth o AAA yn gryfderau yn yr 

ysgol. 
163 Caiff prosesau'r ysgol tuag at ddynodiad cynnar o ddisgyblion sydd ag AAA eu 

sicrhau trwy ei chysylltiadau cadarn gyda'i ysgolion cynradd partner.  Caiff yr 
ysgol uwchradd ei hysbysu'n dda am anghenion unigol y disgyblion sydd yn 
trosglwyddo o B6 ac mae disgyblion B7 yn derbyn cefnogaeth lawn, yn fugeiliol 
ac yn academaidd, oddi wrth y cydlynydd AAA wrth iddynt ddechrau yn yr ysgol.  
Mae hyn yn arfer da iawn. 

164 Mae'r cydlynydd AAA yn darparu gweledigaeth a chyfeiriad eglur, ynghyd ag 
ymdeimlad o bwrpas, i'r holl staff sydd yn gweithio yn y ganolfan ddysgu ac yn yr 
ysgol. 

165 Mae'r ysgol yn cydymffurfio'n llawn gyda'r Cod Ymddygiad ar gyfer AAA a'r 
fframwaith statudol ar gyfer cynhwysiad.  Diwellir yr holl ofynion statudol. 

166 Ceir cefnogaeth unigol ragorol i ddysgwyr sydd â nam gweledol, oddi wrth y tîm 
cyfathrebu synhwyraidd a'r tîm cynnal dysgu.  Mae'r ddarpariaeth ar gyfer 
disgyblion sydd â nam ar y synhwyrau yn dda iawn. 

167 Mae'r ganolfan cynnal dysgu yn cyfrannu'n sylweddol at sicrhau fod disgyblion 
sydd ag amrediad eang o AAA yn cyrraedd eu potensial.  Ceir cefnogaeth unigol 
a grŵp o ansawdd dda iawn gan athro arbenigol ar gyfer dysgwyr sydd yn profi 
anawsterau dysgu penodol.  Mae oedolion yn gwirfoddoli cymorth o ansawdd 
uchel i ddisgyblion CA3 gyda'u darllen yn yr iaith Gymraeg a'r Saesneg.  Mae 

mentoriaid cymheiriaid o B9/B10 a B12 yn helpu disgyblion gydau medrau 
darllen a rhifedd. 

168 Rhoddir cymorth rhagorol i ddisgyblion a myfyrwyr gan y cynorthwywyr cynnal 
dysgu.  Maent yn cefnogi unigolion a grwpiau o ddysgwyr mewn dosbarthiadau 
prif ffrwd ac yn y ganolfan cynnal dysgu.  Mae eu gwybodaeth o'u disgyblion yn 
rhagorol ac maent yn cydweithio’n glos gyda'r athrawon pwnc ar arbenigol. 

169 Mae cynlluniau addysgol unigol (CAU) mewn lle ar gyfer yr holl ddisgyblion sydd 
ag AAA.  Cânt eu rhannu gyda'r rhieni a'r gofalwyr, eu hadolygu'n gyson ac 
maent ar gael i'r adrannau. 

170 Mae'r gweithdrefnau adolygiad blynyddol yn diwallu'r gofynion yn llawn.  Mae 
gan y ganolfan cynnal dysgu berthnasau gweithio canmoladwy gyda'r holl rieni o 
ddisgyblion sydd ag AAA. 

171 Daw disgyblion sydd ag AAA i ysgol ofalgar, effeithlon a gwybodus.  Gwnânt 
gynnydd da ac mae eu hymddygiad yn eithriadol o dda. 

172 Mae'r trefniadau a'r gefnogaeth i ddisgyblion sydd ag anawsterau ymddygiadol 
yn rhagorol. 

Ansawdd y ddarpariaeth ar gyfer cyfle cyfartal 
173 Mae hon yn ysgol gynhwysol sydd â disgwyliadau uchel o'i holl ddisgyblion.  

Dengys holl aelodau'r staff sensitifrwydd ac empathi wrth ddiwallu anghenion 
disgyblion. 

174 Mae'r ysgol yn monitro ac yn cymharu canlyniadau bechgyn a merched.  Yn 
CA4 a'r chweched dosbarth, mae pob pwnc ar gael i fechgyn a merched.  Mae'r 
ysgol yn herio ystrydebu'n effeithiol. 

175 Caiff materion cydraddoldeb hiliol eu trin yn dda yn ABCh, astudiaethau 
crefyddol a gwasanaethau.  Mae disgyblion yn sensitif i'r materion a godir.  Mae 
disgyblion yn cefnogi ystod eang o elusennau lleol a chenedlaethol. 

176 Ychydig iawn o ymddygiad gormesol a geir yn yr ysgol a delir yn effeithiol gydag 
unrhyw achosion sydd yn digwydd.  Mae strategaethau effeithiol i annog 
disgyblion i ymwrthod ag unrhyw ffurf o fwlian, gwahaniaethu neu aflonyddu o 
fewn yr ysgol.  Darpara'r ysgol gefnogaeth ragorol trwy fentoriaid disgyblion 
hyfforddedig.  Yr ysgol oedd y cyntaf i dderbyn gwobr gwrth fwlian Caerdydd am 
ei mentrau gwrth fwlian ac yn ddiweddar dyfarnwyd gwobr platinwm i'r ysgol yn 
2009 am yr ail dro yn olynol. 

177 Gwneir trefniadau da iawn i sicrhau triniaeth gyfartal o ddisgyblion anabl ac i 
groesawu ymwelwyr anabl i'r ysgol.  Mae dogfennaeth o ansawdd dda, gan 
gynnwys cynllun hygyrchedd tair blynedd a chynllun i'r anabl, yn dangos 
ymrwymiad yr ysgol i sicrhau cyfartaledd i ddisgyblion anabl. 

178 Caiff amrywiaeth ei gydnabod, ei barchu a'u ddathlu ar draws yr ysgol.  Mae 
cyfartaledd i bawb wedi ei wreiddio'n gadarn yn ethos yr ysgol ac mae dysgwyr 
yn gwerthfawrogi ac yn parchu cyfraniadau eraill.  Mae hyn yn nodwedd ragorol. 

 
Arweinyddiaeth a rheolaeth 
Cwestiwn Allweddol 5: Pa mor effeithiol yw arweinyddiaeth a rheolaeth strategol? 
Gradd 2: Nodweddion da a dim diffygion pwysig 

179 Dyfarnodd yr ysgol radd 1 i'w hun yn ei hadroddiad hunan arfarnu.  Mae'r radd a 
ddyfarnwyd gan y tîm arolygu un radd yn is oherwydd nad oedd digon o 
nodweddion rhagorol i ddyfarnu gradd 1. 

Pa mor dda y mae arweinwyr a rheolwyr yn darparu cyfeiriad eglur ac yn 
hyrwyddo safonau uchel 
180 Mae hyfforddiant mewn-swydd (HMS) i bob aelod o'r staff yn nodwedd ragorol.  

Mae'r ysgol yn sicrhau datblygiad proffesiynol y staff addysgu, gweinyddol a 
thechnegol yn unol ag anghenion yr unigolyn a'r ysgol.  Caiff canlyniadau 
hyfforddiant eu rhannu o fewn adrannau, a lle'n briodol, ar sail ysgol-gyfan.  Bu 
llawer o ddyrchafiadau mewnol o ganlyniad i gynllunio olyniaeth dda iawn. 

181 Mae'r ysgol wedi datblygu amryw o flaenoriaethau cenedlaethol yn llwyddiannus.  
Ceir nodweddion da iawn yn y datblygiad o'r fframwaith sgiliau ac ymateb 
effeithiol yr ysgol i fentrau LlCC ar addysgeg a llythrennedd emosiynol.  Mae'r 
ysgol yn cefnogi'r agenda cydweithrediadol Llwybrau Dysgu 14-19.  Mae'r ysgol 
wedi cyflwyno'r CBC uwch yn llwyddiannus yn y chweched dosbarth ac mae hyn 
wedi codi safonau'n sylweddol dros amryw o flynyddoedd. 

182 Mae partneriaethau gyda darparwyr a sefydliadau eraill yn gryf iawn.  Mae'r 
ysgol wedi derbyn cydnabyddiaeth genedlaethol am ei gwaith pontio rhagorol. 

183 Gwneir amcanion a disgwyliadau'r ysgol yn eglur i bawb.  Mae'r nodau a'r 
amcanion hyn yn weithredol ym mywyd yr ysgol. 

184 Cynhelir cyfarfodydd TA, staff, adrannol a thîm bugeiliol yn rheolaidd.  Mae 
llinellau clir o gyfathrebu yn bodoli rhwng aelodau o'r staff a'r TA.  Cynhelir 
cyfarfodydd rheolaethol a bugeiliol yn ffurfiol ac yn anffurfiol. 

185 Caiff yr ysgol ei harwain yn dda iawn gan y pennaeth.  Mae'n arwain gyda 
gweledigaeth, gan roi cyfeiriad strategol eglur ac yn ddylanwadol iawn wrth 
hyrwyddo gwerthoedd yr ysgol trwy esiampl.  Caiff ei gefnogi'n fedrus gan ei 
ddirprwy bennaeth, y penaethiaid cynorthwyol a'r cydlynydd AAA.  Maent yn 
cynnal safonau uchel trwy eu presenoldeb o amgylch yr ysgol.  Fodd bynnag, 
mae gan rhai penaethiaid cynorthwyol ddyletswyddau rheolaethol eraill ynghyd 
ag ymrwymiadau addysgu uchel sydd yn cyfyngu ar eu heffeithiolrwydd yn eu 
rolau. 

186 Mae'r pennaeth a'u TA yn symud yr ysgol ymhellach ymlaen.  Fodd bynnag, nid 
yw rhai o gyfrifoldebau'r uwch rheolwyr a'r rheolwyr canolig wedi eu datblygu'n 
llawn eto er mwyn galluogi'r datblygiadau newydd hyn i fod yn llwyr effeithiol. 

187 Mae pob aelod o’r TA yn gysylltiedig â grŵp o adrannau ac mae'r cysylltiadau 
rheolaethol yma yn effeithiol ar y cyfan.  Mae aelodau staff o fewn ac ar draws 
adrannau yn monitro addysgu ei gilydd yn ffurfiol ac yn anffurfiol.  Er bod y 
monitro o'r adrannau a'r addysgu yn dda, nid oes digon o drylwyredd i sicrhau 
digon o ffocws ar godi safonau o fewn ychydig o bynciau, yn enwedig yn CA4. 

188 Mae'r ysgol yn hyrwyddo cyfartaledd cyfle i bawb yn weithredol.  Caiff pawb yn 
yr ysgol eu trin gyda pharch ac mae ganddynt gyfraniad gaiff ei werthfawrogi. 

189 Mae gan yr ysgol system gadarn o reoli perfformiad sydd yn gymwys i holl 
aelodau'r staff.  Mae'r rhaglen ar gyfer anwytho athrawon newydd eu cymhwyso 
ac athrawon newydd yn drefnus iawn a chaiff ei rheoli'n dda iawn. 

190 Ar hyn o bryd, ni chaiff targedau cynnydd eu rhannu'n gyson gyda dysgwyr gan yr 
athrawon pwnc.  Nid yw adrannau ychwaith yn gosod targedau diwedd cyfnod 
allweddol sydd yn realistig a heriol.  Yn aml nid oes cydweddu rhwng y targedau 
a osodir â'r canlyniadau. 

191 Mae gweithdrefnau gosod targedau a thracio'r ysgol yn cael eu mireinio'n 
effeithiol i alluogi arweinwyr cynnydd gael trosolwg eglur o gynnydd disgyblion a 
myfyrwyr.  Rôl yr arweinwyr cynnydd newydd hyn yw sicrhau fod effaith y 
gweithdrefnau gosod targedau yn codi safonau academaidd disgyblion 
ymhellach ym mhob cyfnod allweddol. 

Pa mor dda y mae llywodraethwyr neu gyrff goruchwylio eraill yn cyflawni eu 
cyfrifoldebau 
192 Gwna'r corff llywodraethol gyfraniad rhagorol i arweinyddiaeth yr ysgol. 
193 Mae'n grŵp medrus a phrofiadol iawn sydd yn gwneud cyfraniad cyfoethog i 

drafodaethau ac at arweinyddiaeth yr ysgol.  Defnyddir eu harbenigedd 
proffesiynol unigol yn effeithiol.  Mae'r ddau gynrychiolydd o'r cyngor ysgol yn 
cyfrannu'n effeithiol i'r trafodaethau. 

194 Mae athroniaeth y llywodraethwyr o barch tuag at bawb a gweithio mewn 
partneriaeth gydag arweinwyr rheolaeth uwch a chanolig a'r staff yn ffactorau 
allweddol wrth wella safonau. 

195 Mae gan y corff llywodraethol ddisgwyliadau uchel o'r ysgol.  Mae gan yr holl 
aelodau ddealltwriaeth eglur o brif flaenoriaethau'r ysgol trwy weithio effeithiol y 
strwythur pwyllgorau. 

196 Mae cadeirydd y corff llywodraethol a chadeiryddion y pwyllgorau yn wybodus 
iawn ac mewn trafodaethau cyson gyda'r pennaeth.  Maent yn sicrhau fod y 
pwyllgorau hyn yn gweithio'n gynhyrchiol er lles yr ysgol. 

197 Mae'r llywodraethwyr yn deall eu rolau'n eglur ac yn ffrindiau beirniadol effeithiol 
iawn.  Cânt eu hysbysu'n dda ar bob agwedd o berfformiad yr ysgol a derbyniant 
adroddiadau llafar ac ysgrifenedig rheolaidd. 

198 Mae llywodraethwyr yn rhan weithredol o reolaeth strategol yr ysgol.  Mae 
ansawdd eu rheolaeth strategol a'u hymglymiad yn y prosesau arfarnu yn 
nodweddion rhagorol. Mae trafodaethau yn fanwl a heriol.  Maent hefyd yn glust 
i wrando i'r pennaeth. 

199 Mae'r llywodraethwyr yn dal eu hunain yn atebol am effeithiolrwydd, priodolrwydd 
pwrpas a gwerth am arian yr holl weithdrefnau ac arferion.  Cedwir symiau wrth 
law i'r swm lleiaf posibl.  Sicrha'r llywodraethwyr y defnyddir adnoddau'n briodol. 

200 Mae'r llywodraethwyr yn mynychu sesiynau hyfforddiant yr AU ar gyfer 
llywodraethwyr yn rheolaidd yn ogystal â hyfforddiant mewnol a gynhelir gan y 
TA.  Mae'r ddau lwybr hyfforddiant yn darparu profiadau gwerthfawr. 

201 Mae gan y corff llywodraethol gysylltiadau cynhyrchiol iawn gyda swyddogion o'r AU. 
202 Mae prosbectws yr ysgol yn cynnwys yr holl wybodaeth ofynnol. 
203 Diwellir yr holl ofynion rheoleiddiol. 

Cwestiwn Allweddol 6: Pa mor dda y mae arweinwyr a rheolwyr yn arfarnu ac 
yn gwella ansawdd a safonau? 

Gradd 1: Da gyda nodweddion rhagorol 
204 Mae'r radd hon yn cytuno â gradd hunan arfarniad yr ysgol.  

Y nodweddion rhagorol yw: 
• y rhannu o arfer da a ddaw o adolygiadau thematig ysgol-gyfan; 
• ansawdd y CGY ysgol-gyfan manwl a gynhyrchwyd gan reolwyr uwch a 

chanolig; 
• rhan weithredol yr holl ddeiliaid diddordeb ym mhroses adolygu'r ysgol, a'r 
• cysylltiad agos rhwng yr hunan arfarnu ysgol ac adrannol trwyadl â'r CGY 

trylwyr. 
Pa mor effeithiol y caiff perfformiad yr ysgol ei fonitro a'i arfarnu 
205 Mae'r tîm arolygu yn cytuno gyda chanfyddiadau hunan arfarniad yr ysgol mewn 

pump o'r saith cwestiwn allweddol.  Dyfarnodd y tîm gradd yn is i ddau o'r saith 
cwestiwn allweddol oherwydd nad oedd digon o nodweddion rhagorol i 
gyfiawnhau gradd 1. 

206 Mae ansawdd y cysylltiad rhwng aelodau'r TA a'r adrannau yn dda iawn.  Maent 
yn darparu cefnogaeth yn ffurfiol ac anffurfiol i'r arweinwyr adrannol a phynciol 
ac mae ganddynt ddealltwriaeth dda iawn o'r materion pwysig o fewn pob adran.  
Mae ganddynt yr arbenigedd yn eu meysydd o gyfrifoldeb a gweithiant yn dda fel 
tîm.  Mae eu cefnogaeth wrth ddadansoddi adrannol o ganlyniadau arholiad ac 
wrth lunio'r cynlluniau gwelliant adrannol (CGA) yn dda. 

207 Mae adroddiad hunan arfarnu'r ysgol yn ddogfen fanwl sydd yn amlinellu 
perfformiad yr ysgol yn erbyn saith cwestiwn allweddol Estyn. 

208 Mae'n drylwyr ac arfarniadol, ac yn nodi'r cryfderau a'r meysydd ar gyfer 
datblygiad o fewn pob cwestiwn allweddol yn eglur.  Mae pob adran o'r ysgol yn 
cynhyrchu adroddiad hunan arfarnu. 

209 Mae hunan arfarnu'r ysgol yn seiliedig ar dystiolaeth uniongyrchol.  Mae'r 
monitro o adrannau gan y TA ac arweinwyr rheolaeth canolig yn dda.  Er bod y 
monitro o'r adrannau a'r addysgu yn dda, nid oes digon o drylwyredd i sicrhau 
digon o ffocws ar godi safonau o fewn ychydig o bynciau, yn enwedig yn CA4. 

210 Mae aelodau o weithgorau datblygiadol yn cynnal adolygiadau ysgol-gyfan gyda 
ffocws pendant.  Rhoddir y cyfle i bob aelod o'r grwpiau i gymryd rhan yn y 
monitro.  Mae hyn yn arfer da iawn.  Cesglir deilliannau'r monitro gan y pennaeth 
a chânt eu rhannu ymhlith y staff a'u nodi yn y llawlyfrau staff fel enghreifftiau o 
addysgu da.  Mae hyn yn nodwedd ragorol. 

211 Cynhelir adolygiadau ddwywaith y flwyddyn.  Mae arweinwyr adran yn monitro 
pob aelod yn eu hadran gan ddefnyddio'r templed a ddarperir gan y TA.  Mae 
hyn yn nodwedd dda. 

212 Mae arweinwyr adran yn samplu llyfrau disgyblion yn ffurfiol ar wahanol adegau 
ac mae trafodaeth ar waith disgyblion ar yr agenda ar gyfer cyfarfodydd 
adrannol.  Mae hyn yn nodwedd dda. 

213 Mae ansawdd hunan arfarniadau gweithgorau adrannol a bugeiliol yn rhagorol.  
Maent oll yn ddogfennau trylwyr ac arfarniadol sydd yn rhoi darlun eglur i'r ysgol 
o'i chryfderau a'r meysydd ar gyfer gwelliant. 

214 Rhoddir ystod eang o ddata perthnasol i adrannau er mwyn iddynt feintioli 
canlyniadau arholiadau.  Mae'r ysgol wedi buddsoddi mewn datblygu hyder 
adrannol mewn dadansoddi data. Mae 'memorandwm' rhagorol i helpu cynhyrchu 
dadansoddiad trylwyr wedi arwain at ddadansoddiad arholiadau adrannol o 
ansawdd uchel. 

215 Ceisir safbwyntiau disgyblion, rhieni ac athrawon yn weithredol gan yr ysgol yn 
gyson.  Mae holiaduron treiddgar a gwaith y cyngor ysgol effeithiol yn cael effaith 
cadarnhaol ar y CGY.  Mae hyn yn nodwedd ragorol.  Mae gwybodaeth a 
dealltwriaeth y corff llywodraethol o'r broses monitro ac adolygu yn dda iawn. 

Effeithiolrwydd y cynllunio ar gyfer gwelliant 
216 Defnyddir y dadansoddiad manwl o ddata, blaenoriaethau'r gweithgorau 

datblygiadol, safbwyntiau'r holl ddeiliaid diddordeb, a'r meysydd a nodwyd ar 
gyfer datblygiad yn yr hunan arfarnu ysgol, yn ogystal â'r blaenoriaethau lleol a 
chenedlaethol i oleuo'r cynllunio a'r datblygu ar draws yr ysgol ac i fwydo'r CGY.  
Mae hyn yn nodwedd ragorol. 

217 Mae'r CGY yn seiliedig ar gylch tair blynedd.  Mae ansawdd y CGY yn dda iawn.  
Mae pob elfen yn nodi strategaethau gweithredu, terfynau amser, meini prawf 
llwyddiant a phrisio.  Caiff cynllunio blynyddol eu hamlinellu a chaiff y rhai mwyaf 
pwysig eu gosod allan mewn dogfen gryno a ddaw yn ffocws trafodaethau 
adrannol a'r gwaith a ymgymerir gan y gweithgorau datblygiadol.  Mae'r defnydd 
o'r ddogfen gryno fel dogfen waith yn arfer rhagorol. 

218 Mae CGA yn adlewyrchu blaenoriaethau ysgol gyfan yn ogystal ag anghenion 
pwnc penodol a meysydd a ddynodwyd trwy hunan arfarniad.  Yn yr enghreifftiau 
gorau, mae'r CGA yn cynnwys targedau heriol, meini prawf llwyddiant ac wedi eu 
prisio'n drylwyr.  Yn yr enghreifftiau hyn, mae'r CGA yn ddogfennau gweithredol 
yn y monitro o'r addysgu a'r dysgu. 

219 Caiff gwaith y gweithgorau datblygiadol effaith gadarnhaol ar ansawdd yr 
addysgu a'r dysgu o fewn yr ysgol ac mae staff yn cyfrannu'n rheolaidd trwy 
gyflwyno hyfforddiant ysgol-gyfan. 

220 Mae lefel yr adnoddu er mwyn sicrhau diwallu amcanion ysgol yn rhagorol. 

221 Mae cynnydd ers yr arolygiad diwethaf wedi bod yn dda.  
Mae'r defnydd o ddata hunan arfarnu wedi datblygu'n dda.  
Mae'r cysylltiadau rhwng y CGA a'r CGY wedi eu cryfhau.  
Mae cefnogaeth yr AU trwy ddarparu adeiladau addas ar gyfer 
yr 21ain ganrif yn nodwedd ragorol.  Diwellir y gofynion 
statudol ar gyfer addoli ar y cyd yn llawn.  Fodd bynnag, 
nid yw safonau mewn gwyddoniaeth a mathemateg yn CA4 wedi 
eu cynnal ers yr arolygiad diwethaf. 

 
Cwestiwn Allweddol 7: Pa mor effeithlon y mae’r arweinwyr a rheolwyr wrth 

ddefnyddio adnoddau? 

Gradd 1: Da gyda nodweddion rhagorol 

222 Mae'r radd hon yn cytuno gyda gradd hunan arfarnu'r ysgol. 
223 Mae un radd yn uwch na'r graddau a rhoddwyd i gwestiynau allweddol 1 a 5.  

Ym marn y tîm arolygu, roedd digon o nodweddion rhagorol i gyfiawnhau 
dyfarnu'r radd uchaf. 

224 Y nodweddion rhagorol yw: 

• y rheolaeth a'r lleoliad o staff cynnal dysgu; 

• ymrwymiad y staff addysgu i ddarparu ar gyfer y disgybl unigol; 

• safon a'r defnydd o adnoddau; 

• y datblygiad graddol o'r adeilad mewn partneriaeth â'r AU; 

• yr oruchwyliaeth a'r rheolaeth o'r gyllideb, a 

• y buddsoddiad a'r rheolaeth o ddatblygiad proffesiynol parhaus y staff. 
Digonolrwydd, addasrwydd a'r defnydd a wneir o staff, adnoddau dysgu ac 
adeiladau ac ystafelloedd 
225 Mae gan aelodau o'r staff addysgu'r cymwysterau priodol.  Dangosant 

ymrwymiad rhagorol i ddarparu profiad addysgiadol o'r safon uchaf i'r disgybl 
unigol.  Ceir cydbwysedd da iawn o oed a phrofiad ymhlith y staff addysgu sydd 
wedi eu lleoli'n effeithlon ac effeithiol er mwyn sicrhau'r defnydd gorau posibl o 
amser, arbenigedd a phrofiad.  Mae'r mwyafrif helaeth o athrawon yn addysgu o 
fewn eu meysydd pwnc.  Mae'r lleiafrif o athrawon sydd yn addysgu y tu allan i'w 
maes o gyfrifoldeb yn derbyn y gefnogaeth briodol oddi wrth yr arweinwyr pwnc. 

226 Mae'r ysgol yn cyflogi 11 o gynorthwywyr cynnal dysgu sydd yn gweithio'n agos 
iawn gyda'r staff addysgu wrth gynllunio a gweithredu rhaglenni dysgu unigol.  
Gwnânt gyfraniad rhagorol at godi safonau'r disgyblion hynny sydd angen 
cymorth ychwanegol.  Mae penodi anogwr dysgu' wedi gwneud cyfraniad 
sylweddol tuag at gefnogi disgyblion 'mewn perygl' i lwyddo yn ystod cyfnod 
anodd neu ansicr yn eu bywydau. 

227 Mae gweithredu cytundeb ailfodelu'r gweithlu wedi caniatáu’r ysgol i leihau baich 
gwaith clerigol a gweinyddol y staff addysgu'n sylweddol.  Mae'r tîm o staff 
cynnal yn darparu gwasanaeth effeithlon i'r athrawon a'r disgyblion a gaiff ei 
werthfawrogi'n fawr. 

228 Fodd bynnag, mae'r ysgol yn arfarnu ac adolygu rôl y tîm cynnal ymhellach er 
mwyn diwallu anghenion y staff addysgu'n llawn ac er mwyn defnyddio'r 
datblygiadau diweddar i adeiladau'r ysgol yn llawn. 

229 Mae ystod a safon yr adnoddau yn rhagorol.  Maent yn diwallu anghenion yr holl 
ddysgwyr yn llawn.  Mae athrawon a dysgwyr yn gwneud defnydd da o 
amrywiaeth o gyfleusterau a chyfleoedd sydd ar gael o fewn a thu hwnt i'r ysgol. 

230 Mae'r ddarpariaeth ar gyfer TGCh yn rhagorol gyda phum ystafell ar y 
rhwydwaith, byrddau gwyn rhyngweithiol yn y rhan fwyaf o ddosbarthiadau 
addysgu, taflunwyr digidol a chyfleuster fideo-gynadledda.  Mae'r holl 
ddosbarthiadau yn elwa oddi wrth y ddarpariaeth o gyfrifiadur rhwydwaith.  Caiff 
y ddarpariaeth ei fwyhau gan argaeledd tri throli sydd yn cynnwys ugain o 
liniaduron.  Mae'r defnydd o adnoddau dysgu ar-lein gan gynnwys 'Moodle' yn 
datblygu'n gyflym. 

231 Mae'r ysgol wedi prynu adnoddau arbenigol ar gyfer disgyblion sydd ag AAA, 
gan gynnwys y rhai sydd ag anableddau golwg a chlyw.  Mae'r adnoddau hyn ar 
gael trwy gyfrwng y Gymraeg.  Mae hyn yn nodwedd ragorol. 

232 Mae'r bartneriaeth waith clos rhagorol gyda'r AU wedi gwireddu sefydlu adeilad 
ac ystafelloedd newydd pwrpasol sydd yn galluogi'r ysgol i ymgymhwyso ar 
gyfer ei nifer gynyddol o ddisgyblion.  Darpara'r ysgol amgylchedd ddysgu 
cadarnhaol ag ysgogol iawn gaiff ei wella gan arddangosfeydd o ansawdd uchel 
o waith disgyblion yn y dosbarthiadau a'r coridorau. 

233 Caiff adeiladau a thir yr ysgol eu cynnal a'u cadw'n dda iawn gan dîm o ofalwyr a 
glanhawyr.  Darpara'r ysgol amgylchedd diogel ar gyfer ei holl ddysgwyr gydag 
ardaloedd tawel priodol y mae'r disgyblion yn defnyddio'n effeithiol. 

234 Fodd bynnag, er waetha'r cryn fuddsoddiad yn isadeiledd yr ysgol, mae nifer o 
ddiffygion amlwg, gan gynnwys: 

• diffyg cyfleusterau ar gyfer yr adran addysg gorfforol, a 

• cyfleusterau ciniawa annigonol i ddiwallu anghenion y nifer gynyddol o 
ddisgyblion. 

Pa mor effeithiol ac effeithlon y defnyddir adnoddau er mwyn cyflawni gwerth 
am arian 
235 Mae'r rheolaeth a'r oruchwyliaeth o'r gyllideb gan y pennaeth a'r bwrsar yn 

rhagorol.  Caiff y gyllideb ei chynllunio'n ofalus i sicrhau diwallu'r blaenoriaethau 
strategol a amlygir yn y CGY. 

236 Mae'r chweched dosbarth yn hunangyllidol.  Mae hyn, ynghyd â'i gyfraniad a'i 
gefnogaeth i fywyd cyffredinol yr ysgol a'r gymuned leol, yn sicrhau ei fod yn 
darparu gwerth rhagorol am arian. 

237 Mae'r trefniadau ar gyfer monitro a dynodi anghenion datblygiad proffesiynol yr 
holl staff yn rhagorol.  Mae'r holl staff addysgu a chynnal yn rhan o'r rhaglen 
rheoli perfformiad.  Mae hyn wedi annog staff i rannu a thrafod arfer da er lles 
unigolion a'r ysgol-gyfan.  Mae hyn yn nodwedd ragorol. 

238 Mae'r ddarpariaeth ar gyfer athrawon sydd newydd gymhwyso, y rhai sydd yn eu 
blynyddoedd cynnar o addysgu a'r rhai sydd yn newydd i'r ysgol yn rhagorol.  
Darperir rhaglen effeithiol o gefnogaeth a hyfforddiant i bob myfyriwr ar hyfforddiant 
cychwynnol i athrawon mewn partneriaeth â nifer o brifysgolion Cymreig. 

239 Mae'r ysgol wedi darparu 10% o'r amser addysgu ar gyfer cynllunio, paratoi ac 
asesu.  Defnyddir yr amser hwn yn effeithiol.  Caiff ei adlewyrchu yn y canran 
uchel o wersi sydd yn dda a'r rhai sydd yn dda gyda nodweddion rhagorol. 

240 Cwblhawyd gwiriadau Swyddfa Cofnodion Troseddol ar gyfer yr holl staff 
addysgu, cynnal a gwirfoddol sydd yn gweithio yn yr ysgol. 

241 Mae'r ysgol yn monitro ac adolygu ei defnydd o adnoddau yn gyson er mwyn 
sicrhau gwerth da am arian. 

 
 
Ymateb yr ysgol i’r arolygiad 
Mae llywodraethwyr a staff yr ysgol yn falch iawn o dderbyn yr adroddiad a’r 
gydnabyddiaeth fod Ysgol Gyfun Gymraeg Plasmawr yn ysgol dda, hapus ac 

arbennig o ofalgar sy’n symud ymlaen yn gryf o dan arweinyddiaeth y pennaeth a’r 
tim arwain. 
Rydym yn hapus iawn bod y tîm arolygu wedi adnabod llu o ragoriaethau yn yr ysgol 
sy’n deyrnged i ymdrechion ac ymroddiad diflino pob aelod o gymuned yr ysgol.  Braf 
nodi bod yr arolygwyr wedi dod i’r casgliad bod disgyblion yn falch o fod yn 
ddisgyblion Ysgol Plasmawr ac wedi sylwi ar yr ethos cadarnhaol sy’n treiddio i bob 
elfen o fywyd yr ysgol. 
Pan agorwyd yr ysgol ychydig dros ddeng mlynedd yn ôl, gosodwyd iddi nodau 
fyddai’n greiddiol i ddatblygiad yr ysgol.  Braf nodi bod yr arolwg wedi adnabod 
rhagoriaethau yn gysylltiedig â’r nodau hynny, ac sy’n profi bod yr ysgol yn parhau yn 
ddryw i’w nodau gwreiddiol. 
Ymfalchïwn fod yr arolygwyr yn cydnabod bod yr ysgol yn gymuned waraidd lle mae 
pob disgybl yn gwrtais ac yn dangos parch at eraill a bod ymddygiad pob disgybl yn 
rhagorol.  Fe wnaeth yr arolygwyr ganmol y berthynas ragorol rhwng athrawon a 
disgyblion sydd hefyd yn destun balchder i staff yr ysgol. 
Nodwyd bod yna nifer o ragoriaethau yn rhan o arlwy cwricwlaidd yr ysgol gan 
gynnwys ansawdd y pontio gyda’r ysgolion cynradd, y modd blaengar y cyflwynir 
sgiliau ym mlwyddyn 7, darpariaeth y chweched dosbarth, llwyddiant gwobr Dug 
Caeredin ac ABCh.  Nodwyd bod holl weithgareddau allgyrsiol yr ysgol yn cyfoethogi 
profiadau dysgu’r disgyblion ac yn agwedd ragorol o fywyd yr ysgol. 
Rhoddir cryn sylw yn yr adroddiad i’r gofal, cefnogaeth a’r arweiniad rhagorol a roddir 
i’r disgyblion o fewn system fugeiliol yr ysgol gan gynnwys disgyblion ag anghenion 
dysgu ychwanegol.  Mae’r ysgol yn gymuned ofalgar, drefnus a chynhwysol gyda 
phob aelod o staff yn dangos sensitifrwydd ac empathi wrth gwrdd â gofynion 
disgyblion.  Mae egwyddorion cyfle cyfartal wedi ymdreiddio i bob agwedd o fywyd 
Ysgol ac yn cael ei adnabod fel nodwedd ragorol. 
Nodwedd arall o’r arolwg sy’n destun balchder aruthrol yw safon uchel y gwersi a 
welwyd.  Barnwyd 94% o’r gwersi yn dda iawn neu’n dda, sy’n sylweddol uwch na’r 
cyfartaledd cenedlaethol.  Mae’r mwyafrif o’r graddau ar gyfer addysgu sgiliau 
allweddol ar draws y cyfnodau allweddol yn ‘raddau 1 sydd yn tystio i gryfder yr 
addysgu a’r dysgu ar draws pob adran yn yr ysgol.   
Rydym yn falch iawn bod yr arolygwyr wedi dod i’r casgliad bod yr ysgol yn cynnig 
gwerth da am arian o ganlyniad i’r cymorth rhagorol a roddir i’r dysgwyr, ymddygiad 
gwych y disgyblion, ehangder y cwricwlwm, ansawdd yr addysgu ac arweinyddiaeth y 
tim arwain. 
Rydym yn falch iawn o’n hysgol ac yn benderfynol o weld yr ysgol yn parhau i ffynnu, 
datblygu a gwella dros y blynyddoedd i ddod.  Fel ysgol byddwn yn ymateb yn 
gadarnhaol i argymhellion yr arolygwyr ac mae’r holl argymhellion eisoes wedi ei 
chynnwys yng nghynllun gwella’r ysgol.  Fe fydd ymateb i’r argymhellion yn rhan 
allweddol o’n cynllunio strategol.  Bydd copïau o’n cynllun gwella ar gael i rieni a 
bydd adroddiadau blynyddol y corff llywodraethol yn amlinellu'r cynnydd rydym yn ei 
wneud er mwyn gwireddu’r argymhellion. 
Gwerthfawrogir gwaith trylwyr a manwl y tim arolygu yn ystod ei ymweliad a diolchir 
iddynt am ei hadroddiad. 

Atodiad 1 
 
 
Gwybodaeth sylfaenol am yr ysgol 
 
Enw’r ysgol Ysgol Gyfun Gymraeg Plasmawr 
Math o ysgol Uwchradd 
Ystod oedran y disgyblion 11-18 
Cyfeiriad yr ysgol 
 
 

Ffordd Pentrebane  
Tyllgoed 
Caerdydd 

Cod post CF5 3PZ 
Rhif ffôn 02920-405498 
 
Pennaeth Mr John Hayes 
Dyddiad penodi 1 Medi 2008 
Cadeirydd y llywodraethwyr  Mr Dan Roberts 
Arolygydd cofrestredig Mr W Gwyn Thomas 
Dyddiadau’r arolygiad 23-25 Tachwedd 2009 
 
 
 
 

Atodiad 2 
 
Data a dangosyddion ysgol  
 
Grŵp blwyddyn B7 B8 B9 B10 B11 B12 B13 Cyfanswm 
Nifer y disgyblion 170 165 149 125 162 96 83 950 
 
Cyfanswm nifer yr athrawon 
 Amser llawn Rhan-amser Cyfwerth ag amser llawn (call) 
Nifer yr athrawon 57 6 (3.8) 60.8 
 
Gwybodaeth staffio 
Cymhareb disgybl: athro (call) (ac eithrio dosbarthiadau meithrin ac 
arbennig) 

950/60.8=15.7:1 

Cymhareb disgybl: oedolyn (call) mewn dosbarthiadau arbennig - 
Cyfartaledd maint grŵp addysgu 24.08 
Cymhareb gyswllt gyffredinol (canran) 66.65 
 
Canran presenoldeb ar gyfer y tri thymor cyflawn cyn yr arolygiad  
 B7 B8 B9 B10 B11 B12 B13 Ysgol gyfan 
Tymor 1 97.3 92.4 95.8 94.1 93.5 91.1 100 94.6 
Tymor 2 96.1 93.5 95.3 94 89.2 89.1 100 93.6 
Tymor 3 93.6 89.8 91.1 89.9 97.4 87.1 97.4 92 
 
Canran y disgyblion sydd â hawl i gael prydau ysgol am ddim 9.4 
Nifer y disgyblion a gafodd eu gwahardd yn ystod y 12 mis cyn yr arolygiad 45 

Atodiad 3 

Ysgol Gyfun Gymraeg Plasmawr SSSP 
Crynodeb o Gyraeddiadau Ysgol Uwchradd (1)  

Rhif AALI/Ysgol.    681/4072   
 
Disgyblion 15 oed 
 
 Nifer y disgyblion 15 oed a oedd ar y gofrestr yn Ionawr 2009 : 133 

 
 

 Canran y disgyblion 15 oed a: 
 

   

  
gofrestrodd 

am o leiaf un 
cymhwyster 

 
enillodd 

drothwy Lefel 
1 

 
enillodd 
drothwy  
Lefel 2 

 
enillodd drothwy Lefel 2 gan 

gynnwys TGAU mewn Saesneg 
neu Cymraeg Iaith Gyntaf a 

Mathemateg 
 

 
Dangosydd 

Pynciau Craidd 
(2) 

 
Sgor bwyntiau 

gyfartalog eang 
am bob disgybl 

 
Ysgol 2008/09 100 

 
98 67 

 
54 51 445 

 
Ardal AALI 2008/09 100 

 
87 59 

 
44 43 367 

 
Cymru 2008/09 99 

 
88 61 

 
47 46 379 

 
Ysgol 07/08/09 100 93 69 .. 54 430 
 
Ysgol 06/07/08 .. .. .. .. 56 424 
  

Nifer y bechgyn 15 oed a oedd ar y gofrestr yn Ionawr 2009 : 53 
 

 

 Canran y bechgyn 15 oed a: 
 

   

  
gofrestrodd 

am o leiaf un 
cymhwyster 

 
enillodd 

drothwy Lefel 
1 

 
enillodd 
drothwy  
Lefel 2 

 
enillodd drothwy Lefel 2 gan 

gynnwys TGAU mewn Saesneg 
neu Cymraeg Iaith Gyntaf a 

Mathemateg 
 

 
Dangosydd 

Pynciau Craidd 
(2) 

 
Sgor bwyntiau 

gyfartalog eang 
am bob disgybl 

 
Ysgol 2008/09 100 

 
100 66 

 
57 57 435 

 
Ardal AALI 2008/09 100 

 
85 55 

 
43 42 355 

 
Cymru 2008/09 98 

 
86 55 

 
43 43 357 

 
Ysgol 07/08/09 100 93 67 .. 56 418 
 
Ysgol 06/07/08 .. .. .. .. 54 407 
 
 Nifer y merched 15 oed a oedd ar y gofrestr yn Ionawr 2009 : 80 

 
 

 Canran y merched 15 oed a: 
 

   

  
gofrestrodd 

am o leiaf un 
cymhwyster 

 
enillodd 

drothwy Lefel 
1 

 
enillodd 
drothwy  
Lefel 2 

 
enillodd drothwy Lefel 2 gan 

gynnwys TGAU mewn Saesneg 
neu Cymraeg Iaith Gyntaf a 

Mathemateg 
 

 
Dangosydd 

Pynciau Craidd 
(2) 

 
Sgor bwyntiau 

gyfartalog eang 
am bob disgybl 

 
Ysgol 2008/09 100 

 
96 68 

 
53 48 452 

 
Ardal AALI 2008/09 100 

 
89 62 

 
46 44 380 

 
Cymru 2008/09 99 

 
91 66 

 
51 50 401 

 
Ysgol 07/08/09 100 93 70 .. 52 440 
 
Ysgol 06/07/08 .. .. .. .. 57 443 

Ysgol Gyfun Gymraeg Plasmawr SSSP 
Crynodeb o Gyraeddiadau Ysgol Uwchradd (1)  

Rhif AALI/Ysgol.     681/4072   
 
Disgyblion 15 oed 
 
 Canran y disgyblion 15 oed 

a: 
 Canran y bechgyn 15 oed a:  Canran y merched 15 oed a: 

  
enillodd un 

CLM (3) neu 
ragor yn unig  

 
yn gadael addysg 
amser-llawn heb 

unrhyw 
gymhwyster (4) 

 

  
enillodd un 

CLM (3) neu 
ragor yn unig  

 
yn gadael addysg 
amser-llawn heb 

unrhyw 
gymhwyster (4) 

  
enillodd un 

CLM (3) neu 
ragor yn unig  

 
yn gadael addysg 
amser-llawn heb 

unrhyw 
gymhwyster (4) 

 
Ysgol 2008/09 0 0.8  0 0.0  0 1.3 
Ardal AALI 2008/09 2 1.4  3 1.4  1 1.4 
Cymru 2008/09 2 0.9  3 1.0  1 0.8 
Ysgol 07/08/09 0 ..  0 ..  0 .. 
Ysgol 06/07/08 0 ..  0 ..  0 .. 
 
 
Disgyblion 17 oed 
 
 
 Nifer y disgyblion 17 oed 

a oedd ar y gofrestr yn 
Ionawr 2009 : 67 

 Nifer y bechgyn 17 oed a 
oedd ar y gofrestr yn 
Ionawr 2009 : 30 

 Nifer y merched 17 oed a 
oedd ar y gofrestr yn 
Ionawr 2009 : 37 

  
Canran y 

disgyblion 17 oed 
a gofrestrodd am 
gyfaint o ddysgu 

yn gyfartal i 2 lefel 
A ac yn ennill y 
trothwy lefel 3 

 

 
Sgor 

bwyntiau 
gyfartalog 
eang am 

bob disgybl 
17 oed 

  
Canran y 

disgyblion 17 oed 
a gofrestrodd am 
gyfaint o ddysgu 

yn gyfartal i 2 lefel 
A ac yn ennill y 
trothwy lefel 3 

 

 
Sgor 

bwyntiau 
gyfartalog 
eang am 

bob disgybl 
17 oed 

  
Canran y disgyblion 

17 oed a 
gofrestrodd am 

gyfaint o ddysgu yn 
gyfartal i 2 lefel A 

ac yn ennill y 
trothwy lefel 3 

 

 
Sgor 

bwyntiau 
gyfartalog 
eang am 

bob disgybl 
17 oed 

 
Ysgol 2008/09 100        875  100        936  100        825 
Ardal AALI 2008/09 96        665  96        651  96        677 
Cymru 2008/09 96        688  95        656  97        715 
Ysgol 07/08/09 .. 830   .. 861  .. 800 
Ysgol 06/07/08 .. ..  .. ..  .. .. 

SSSP  
 ENW’R YSGOL 
 Math o Ysgol: Comprehensive 11-18 
 Iaith yr Ysgol: 
Welsh medium  LEA/School No.      
681/4072 

 Nifer o Unedau AAA/Dosbarthiadau Arbennig: 0 

 Nifer y disgyblion ar y gofrestr ym mlwyddyn 11: 133 

 Nifer y disgyblion o oedran ysgol gorfodol a hawl i gael prydau am ddim yn 2008/09: 7.8 

 Nifer y disgyblion o oedran ysgol gorfodol a hawl i gael prydau am ddim yn 07/08/09: 9.4 

 Nifer y disgyblion o oedran ysgol gorfodol ar y gofrestr AAA: 17.9 

Nifer y disgyblion 15 oed ar y gofrestr AAA: 20.3 

 Lefel o Fagloriaeth Cymru a gynigir: 

 Peilot Peilot Peilot 
 Lefel uwc   Lefel canolradd Lefel sylfa n Lefel canolradd Lefel sylfaen  h e
 ar gyfer  ar gyfer   gyfer  ar gyfer  ar gyfer  ar
 disgyblion disgyblion  disgyblion disgyblion  disgyblion 
 ôl-16 ôl-16 ôl-16 llai na 16 oed llai na 16 oed 

 Cynigir y Fagloriaeth Cymru: Yes Yes Yes No No No 

Atodiad 4 

Sail dystiolaeth yr arolygiad 
Treuliodd arolygwyr cyfanswm o 29 diwrnod arolygu yn yr ysgol ac ymunwyd a hwy gan 
ddirprwy bennaeth yr ysgol fel enwebai.  Cynhaliwyd cyfarfod cyn yr arolygiad. 
Yn ystod yr arolygiad, bu arolygwyr yn ymweld â 
• 63 o wersi;  
• cyfnodau cofrestru a gwasanaethau, a 
• rhai gweithgareddau allgyrsiol. 
Cyfarfu aelodau o'r tîm arolygu â: 
• staff, rhieni a llywodraethwyr cyn yr arolygiad; 
• uwch rheolwyr, rheolwyr canol, athrawon, cynorthwywyr cynnal a staff gweinyddol; 
• grwpiau o ddisgyblion yn cynrychioli pob grŵp blwyddyn; 
• cynrychiolwyr o'r cyngor ysgol, a 
• phartneriaid busnes a phartneriaid eraill yr ysgol. 
Bu'r tîm hefyd yn ystyried: 
• adroddiad hunan arfarnu'r ysgol; 
• 53 o ymatebion i holiadur y rhieni; 
• dogfennaeth gynhwysfawr a ddarparwyd gan yr ysgol cyn ac yn ystod yr arolygiad; 
• enghreifftiau o adroddiadau disgyblion, ac 
• ystod o waith disgyblion. 
Yn dilyn yr arolygiad, cynhaliodd arolygwyr gyfarfodydd gydag uwch rheolwyr a 
llywodraethwyr. 

Atodiad 5 

Cyfansoddiad a chyfrifoldebau’r tîm arolygu 

Aelod tîm Cyfrifoldebau 
William Gwyn Thomas 
Arolygydd Cofrestredig 

Cyd-destun, Crynodeb, Argymhellion, Atodiadau.  
Cwestiynau Allweddol 1 a 5,  

Gwynoro Jones  
Arolygydd Lleyg 

Cyfrannu at yr holl gwestiynau allweddol 

Manon Wyn Siôn Cwestiwn Allweddol 2  

Delyth Williams Cwestiwn Allweddol 3  

David B Morgan Cwestiwn Allweddol 4  

Bethan Whittall Cwestiwn Allweddol 6 

Huw Llewelyn Cwestiwn Allweddol 7 

Hefina Thomas Cefnogi, a chyfrannu ar yr holl gwestiynau allweddol. 

Menna W Jones Cefnogi, a chyfrannu ar yr holl gwestiynau allweddol. 

Martyn L Williams Cefnogi, a chyfrannu ar yr holl gwestiynau allweddol. 

Geoffrey Howell Asesydd Cymheiriaid 

Edward Jones Enwebai 

 
 

Cydnabyddiaeth 
 

Dymuna’r tîm arolygu ddiolch i’r llywodraethwyr, y pennaeth, y staff a’r disgyblion 
am eu croeso, cydweithrediad a chwrteisi yn ystod yr arolygiad. 

 
 
 
 
 
 
Contractwr: 
EPPC Severn Crossing  
Swît F2a 
Tŷ Britannic  
Ffordd Britannic  
Llandarcy 
Castell-nedd 
SA10 6JQ 

